
საქართველოს სოფლის მეურნეობისა და სურსათის მინისტრის 

ბრძანება №2-196

2001 წლის 30 ნოემბერი

ქ. თბილისი
სამინისტროს ცენტრალური აპარატის სტრუქტურული ქვედანაყოფების დებულებების დამტკიცების შესახებ
„საქართველოს სოფლის მეურნეობისა და სურსათის სამინისტროს დებულების შესახებ“ საქართველოს პრეზიდენტის 1997 წლის 17 ნოემბრის №670 ბრძანებულებით დამტკიცებული დებულების 24-ე პუნქტის „ფ“ ქვეპუნქტის თანახმად, ვბრძანებ:
1. დამტკიცდეს მინისტრის სამდივნოს თანდართული დებულება;

2. დამტკიცდეს სამინისტროს აპარატის თანდართული დებულება;

3. დამტკიცდეს საბუღალტრო აღრიცხვისა და ანგარიშგების განყოფილების თანდართული დებულება.

4. დამტკიცდეს იურიდიული, პარლამენტთან ურთიერთობის და კანონშემოქმედებითი საქმიანობის სამსახურის თანდართული დებულება;

5. დამტკიცდეს საგარეო ურთიერთობათა დეპარტამენტის თანდართული დებულება.

6. დამტკიცდეს სასოფლო-სამეურნეო წარმოების მომსახურების დეპარტამენტის თანდართული დებულება;

7. დამტკიცდეს სტრატეგიული განვითარების და პოლიტიკის  დეპარტამენტის თანდართული დებულება.

8. დამტკიცდეს კვებისა და გადამამუშავებელი მრეწველობის დეპარტამენტის თანდართული დებულება;

9. სამინისტროს ცენტრალური აპარატის სტრუქტურული ქვედანაყოფების უფროსებმა უზრუნველყონ დამტკიცებული დებულებების თანამშრომლებზე გაცნობა;

10. კონტროლი ბრძანების შესრულებაზე დაევალოს მინისტრის მოადგილეს გიორგი ტყეშელაშვილს.

11. ბრძანება ძალაში შევიდეს გამოქვეყნებისთანავე.

ნ. მამალაძე
მინისტრის სამდივნოს დებულება

მუხლი 1. ზოგადი დებულებები
1. საქართველოს სოფლის მეურნეობისა და სურსათის მინისტრის სამდივნო (შემდგომში – სამდივნო), როგორც სამინისტროს ცენტრალური აპარატის სტრუქტურული ქვედანაყოფი, შექმნილია მინისტრის უფლებამოსილებების განხორციელების ხელშეწყობის, მისი უშუალო დავალებების შესრულების მიზნით.

2. სამდივნო თავის საქმიანობაში ხელმძღვანელობს საქართველოს კონსტიტუციით, კანონებით, პრეზიდენტის ბრძანებულებებით, სოფლის მეურნეობისა და სურსათის მინისტრის ბრძანებებითა და სხვა საკანონმდებლო და კანონქვემდებარე აქტებით.


მუხლი 2. სამდივნოს საქმიანობის მიზანი, ფუნქციები და ამოცანები
1. სამდივნოს საქმიანობის ძირითადი მიზანია მინისტრის უფლებამოსილებებისა და საქმიანობის განხორციელების ხელშეწყობა, სამინისტროს მართვისათვის საინფორმაციო და სხვა სახის რჩევებისა და მომსახურების უზრუნველყოფა.

2. ზემოაღნიშნული საქმიანობის დროული და ოპერატიული უზრუნველყოფის მიზნით, სამდივნოს ძირითადი ფუნქციები და ამოცანებია:

ა) მინისტრის უშუალო დავალებების შესრულება;

ბ) მინისტრის უზრუნველყოფა ყველა საჭირო ინფორმაციით დაგეგმილი საქმიანობისა და მისი განხორციელების თანმიმდევრობის შესაბამისად;

გ) მინისტრის უზრუნველყოფა ტექნიკური ხასიათის სამუშაოებით;

დ) მინისტრისათვის განკუთვნილი ფოსტის მომზადების უზრუნველყოფა;

ე) დღის განმავლობაში დაგეგმილი საკითხების განხილვისათვის მომზადება;

ვ) მოქალაქეების მიღების კოორდინაცია და მათი მიღება.


მუხლი 3. სამდივნოს სტრუქტურა
1. სამდივნო შედგება მინისტრის მრჩევლებისგან, თანაშემწეებისაგან და წამყვანი სპეციალისტებისაგან, რომელთა საქმიანობის ძირითადი კომპეტენციაა მინისტრის უშუალო დავალებების შესრულება და კონტროლი.

2. სამდივნოს საქმიანობის საერთო ხელმძღვანელობას ახორციელებს მინისტრი.

3. სამდივნოს შემადგენლობაში შემავალ საჯარო მოხელეებს კანონმდებლობით დადგენილი წესის თანახმად, თანამდებობაზე ნიშნავს და თანამდებობიდან ათავისუფლებს მინისტრი.


მუხლი 4. სამდივნოს რეორგანიზაცია
1. სამდივნოს საქმიანობის შემდგომი სრულყოფის და მისი შემდგომი გაუმჯობესების მიზნით შესაძლებელია განხორციელდეს მისი რეორგანიზაცია.

2. რეორგანიზაციის განხორციელების წესი, პირობები და ორგანიზაციული საკითხები წესრიგდება საქართველოს კანონმდებლობის შესაბამისად.

სამინისტროს აპარატის დებულება

მუხლი 1. ზოგადი დებულება
1. საქართველოს სოფლის მეურნეობისა და სურსათის სამინისტროს აპარატი (შემდგომში – აპარატი), როგორც სამინისტროს ცენტრალური აპარატის სტრუქტურული ქვედანაყოფი, შექმნილია სამინისტროს საქმიანობის ეფექტური მართვის განხორციელების, კონტროლისა და სხვა სახის საქმიანობის უზრუნველყოფის მიზნით.

2. აპარატი თავის საქმიანობაში ხელმძღვანელობს საქართველოს კონსტიტუციით, კანონებით, პრეზიდენტის ბრძანებულებით, სოფლის მეურნეობისა და სურსათის მინისტრის ბრძანებითა და სხვა საკანონმდებლო და კანონქვემდებარე ნორმატიული აქტებით.


მუხლი 2. აპარატის საქმიანობის მიზანი, ფუნქციები და ამოცანები
1. აპარატის ფუნქციონირების ძირითადი მიზანია მინისტრის, მინისტრის მოადგილეებისა და სამინისტროს სტრუქტურული ქვედანაყოფებისა და საქვეუწყებო დაწესებულებების მართვისას საჭირო საინფორმაციო-ტექნიკური და სხვა სახის მომსახურების ორგანიზაციული უზრუნველყოფა.

2. საქმიანობის დროული და ოპერატიული უზრუნველყოფის მიზნით, აპარატი ახორციელებს შემდეგ ძირითად ფუნქციებსა და ამოცანებს:

ა) საქმისწარმოების ორგანიზებასა და საქმისწარმოების ერთიანი წესის, ასევე სამინისტროს ორგანიზაციულ-ტექნიკურ უზრუნველყოფას;

ბ) სამინისტროს წლიური და კვარტალური სამუშაო გეგმების შედგენისა და დამტკიცების ორგანიზებას;

გ) სამინისტროს სათათბირო ორგანოების მუშაობის ორგანიზაციული მხარის უზრუნველყოფას;

დ) სამინისტროს სტრუქტურული ერთეულების, სახელმწიფო საქვეუწყებო დაწესებულებების მოხელეების პროფესიული დონის ამაღლებას, ვაკანტური თანამდებობის აღრიცხვას, კონკურსისა და ატესტაციის ჩატარების ორგანიზაციული და აღნიშნულ საკითხთთან დაკავშირებული სხვა საკითხების უზრუნველყოფას;

ე) სამინისტროს სტრუქტურულ ქვედანაყოფებისა და სახელმწიფო საქვეუწყებო დაწესებულებების მიერ მოვალეობებისა და უფლებამოსილებების განხორციელების ხელშეწყობას, აგრეთვე მათი საქმიანობის კონტროლს;

ვ) თანამედროვე ინფორმაციული სისტემით სამინისტროს უზრუნველყოფას;

ზ) ორგანიზებას უწევს სამინისტროს ტექნიკური, ორგანიზაციული და სხვა სახის უზრუნველყოფის საკითხებს;

თ) კანონმდებლობით ნებადართულ და მისთვის მინიჭებულ სხვა სახის უფლებამოსილებებს.


მუხლი 3. აპარატის საქმიანობის ორგანიზაცია
1. აპარატს ხელმძღვანელობს აპარატის უფროსი, რომელსაც თანამდებობაზე ნიშნავს და ათავისუფლებს მინისტრი.

2. აპარატის შემადგენლობაში შემავალი სტრუქტურული ქვედანაყოფების ხელმძღვანელებს და აპარატის მოსამსახურეებს აპარატის უფროსის წარდგინებით, კანონმდებლობით დადგენილი წესის თანახმად, თანამდებობაზე ნიშნავს და ათავისუფლებს მინისტრი.

3. აპარატის მართვისა და საქმიანობის უზრუნველყოფის მიზნით აპარატის უფროსი:

ა) წარმართავს, გადაწყვეტს და პასუხს აგებს მისდამი მიკუთვნებულ საკითხებზე;

ბ) ასრულებს საქართველოს კანონებით, პრეზიდენტის ბრძანებულებებითა და მინისტრის ბრძანებულებით დაწესებულ მოთხოვნებს;

გ) ზედამხედველობს და ანაწილებს ფუნქციებს აპარატის სტრუქტურულ ქვედანაყოფებს შორის;

დ) განსაზღვრავს აპარატის სტრუქტურას, შტატებს და დასამტკიცებლად წარუდგენს მინისტრს;

ე) აპარატის სხვადასხვა სტრუქტურული ქვედანაყოფების ხელმძღვანელებთან შეთანხმებით განსაზღვრავს კონკრეტული ქვედანაყოფების თანამშრომლების თანამდებობრივ ინსტრუქციებს და წარედგინება მინისტრს დასამტკიცებლად;

6. აპარატის უფროსს ჰყავს მოადგილე, რომელიც ასრულებს განსაზღვრულ უფლებამოსილებებს და მისი არყოფნის შემთხვევაში ცვლის მას.

7. აპარატის უფროსის მოადგილეს, აპარატის უფროსის წარდგინებით, თანამდებობაზე ნიშნავს და ათავისუფლებს მინისტრი.


მუხლი 4. აპარატის სტრუქტურა და სტრუქტურული ქვედანაყოფების ძირითადი უფლებამოსილებანი
1. აპარატი შედგება შემდეგი სტრუქტურული ქვედანაყოფებისაგან:

ა) საორგანიზაციო განყოფილება;

ბ) კადრებისა და სამხედრო-სამობილიზაციო განყოფილება;

გ) კანცელარია;

დ) საზოგადოებასთან ურთიერთობის განყოფილება;

ე) შიდა კონტროლის განყოფილება;

ვ) პროტოკოლის სამსახური.

2. საორგანიზაციო განყოფილების ძირითადი ფუნქციებია:

ა) საქართველოს პრეზიდენტის ბრძანებულებების, განკარგულებების, დავალებების, სახელმწიფო მინისტრის ბრძანებების, პარლამენტის დადგენილებების, მთავრობის სხდომების საოქმო გადაწყვეტილებების მინისტრის ბრძანებების და სათათბირო ორგანოს – კოლეგიის გადაწყვეტილებისა და დავალებების შესრულების მიმდინარეობის კონტროლი;

ბ) ცენტრალური აპარატის დეპარტამენტების, სამინისტროს გამგებლობაში არსებული სახელმწიფო საქვეუწყებო დაწესებულებების, სამინისტროს სამუშაო გეგმაში გასათვალისწინებელი საკითხების მოძიება, განხილვის ვადების დაზუსტება და სამინისტროს სამუშაო გეგმის შედგენა, სამუშაო გეგმის შესრულების მდგომარეობის კონტროლი;

გ) სათათბირო ორგანოს – კოლეგიის სხდომის ჩატარების ორგანიზება, სხდომის დღის წესრიგის შედგენა, მასალების გამრავლება და მათი კოლეგიის წევრებისათვის დროულად მიწოდება, ასევე სხდომის თარიღისა და დროის შეტყობინება, სხდომის ოქმის გაფორმება და განხილული საკითხების დაგზავნა სათანადო წესით;

დ) მინისტრის ყოველკვირეული თათბირების (ორშაბათის თათბირების) ჩატარების ორგანიზება, ოქმის გაფორმება და კონტროლის განხორციელება საოქმო გადაწყვეტილებების დროულ შესრულებაზე;

ე) სამინისტროში მიმდინარე სხვადასხვა სამუშაო შეხვედრების, სხდომების, თათბირების ჩატარების ორგანიზება და სათანადო ოქმების მომზადება;

ვ) სამინისტროს აპარატის საქმიანობასთან დაკავშირებული ბრძანებების პროექტების და დოკუმენტების მომზადება;

ზ) ნორმატიული აქტების, პრეზიდენტის ბრძანებულებებისა და განკარგულებების პროექტების, სხვადასხვა უწყებაში დასაგზავნი დოკუმენტების და წერილების რედაქტირება.

3. კადრებისა და სამხედრო-სამობილიზაციო განყოფილების ძირითადი ფუნქციებია:

ა) სამინისტროს ცენტრალური აპარატის მოხელეთა, დამხმარე და შტატგარეშე მოსამსახურეთა შერჩევა „საჯარო სამსახურის შესახებ“ საქართველოს კანონის ძირითადი პრინციპების მიხედვით, მათი განაწილება და დასაქმების ხელმძღვანელობა;

ბ) სამინისტროს ცენტრალური აპარატის შინაგანაწესის პროექტის მომზადება და დასამტკიცებლად წარდგენა;

გ) სამინისტროს ცენტრალური აპარატისა და სისტემის ხელმძღვანელი მუშაკების ატესტაციის ჩატარებისა და საკლასო ჩინის მინიჭების ორგანიზაცია;

დ) სამინისტროს ცენტრალური აპარატის მოხელეთა და სისტემის ხელმძღვანელი მუშაკების ვაკანტურ თანამდებობაზე კონკურსის მოწყობისა და საკადრო რეზერვების ორგანიზება;

ე) სამინისტროს ცენტრალური აპარატის მოხელეთა და სისტემის ხელმძღვანელი მუშაკების, დამხმარე და შტატგარეშე მოსამსახურეების პირადი საქმეების, ნამსახურების ნუსხების და შრომის წიგნაკების წარმოება;

ვ) სამინისტროს ცენტრალური აპარატის მოხელეთა წახალისების, სამსახურებრივი დაწინაურების დისციპლინური პასუხისმგებლობის დაკისრებისა და მოხსნის შესახებ წინადადების მომზადება და შესაბამისი საბუთების გაფორმება;

ზ) სამინისტროს ცენტრალური სისტემის საკადრო საკითხების კოორდინაცია, საკადრო სფეროში არსებული მდგომარეობის ანალიზი და შესაბამისი დასკვნების მომზადება;

თ) საქართველოს სახელმწიფო სამსახურის ბიუროსთან სისტემატური ურთიერთობა და შესაბამისი კონსულტაციების მიღება;

ი) სამინისტროს მოხელეთა (პრეტენდენტთა) პირადი და ოჯახის წევრების შემოსავლებისა და ქონებრივი მდგომარეობის ამსახველი ცნობის წარდგენა თანამდებობის პირთა ქონებრივი და საფინანსო მდგომარეობის საინფორმაციო ბიუროსა და სახელმწიფო საგადასახადო სამსახურში;

კ) სამობილიზაციო მომზადების, სამოქალაქო თავდაცვის სახელმწიფო საიდუმლოების რეჟიმის დაცვის ღონისძიებათა განხორციელება და საიდუმლო საქმის წარმოება კანონმდებლობით დადგენილი წესით.

4. კანცელარია არის აპარატის სტრუქტურული ქვედანაყოფი, რომლის ძირითადი ფუნქციებია:

ა) დადგენილი წესით ღებულობს სამინისტროს აპარატში შემოსულ კორესპონდენციებს, ატარებს რეგისტრაციაში, დაამუშავებს და ანაწილებს;

ბ) ღებულობს მოქალაქეთა განცხადებებს, საჩივრებს და წინადადებებს, ორგანიზაციას უკეთებს მის განხილვას დადგენილი წესის დაცვით;

გ) კონტროლს უწევს განცხადების განხილვასა და მიღებული გადაწყვეტილების შესრულებას;

დ) დადგენილი წესით აფორმებს სამინისტროს მიერ გამოცემულ ბრძანებებს და აგზავნის ბრძანებაში აღნიშნულ მისამართზე;

ე) რეგისტრაციაში ატარებს და ადგენს რეესტრს სამინისტროდან გასულ კორესპონდენციებზე და აბარებს მომსახურე საფოსტო განყოფილებას;

ვ) ყოველთვიურად აკეთებს სამინისტროს ცენტრალურ აპარატში შემოსულ კორესპონდენციას და განცხადებების ანალიზს და წარუდგენს ხელმძღვანელობას მომდევნო თვის 10 რიცხვამდე;

ზ) ექვს თვეში ერთხელ უგზავნის პრეზიდენტის კანცელარიას შესული განცხადებების განხილვასა და რეაგირების ანალიზს;

თ) ახორციელებს სამინისტროს ცენტრალური აპარატის შიგნით დოკუმენტბრუნვის ორგანიზაციას;

ი) ამოწმებს სამინისტროს სტრუქტურულ ქვედანაყოფში მიღებული კორესპონდენციების და განცხადებების აღრიცხვის მდგომარეობას;

კ) ამოწმებს სამინისტროში მივლინებით შემოსულთა სამივლინებო მოწმობებს;

ლ) აწარმოებს სამინისტროს სატიტულო ბლანკების აღრიცხვასა და გაცემას, ამოწმებს მის ხარჯვას.

5. საზოგადოებასთან ურთიერთობის განყოფილების ამოცანებია:

ა) სამინისტროში მიმდინარე სხვადასხვა პროცესების, მათ შორის რეფორმების მიმდინარეობისა და სამართლებრივი უზრუნველყოფის შესახებ ინფორმაციის მომზადება და საზოგადოებრივი ინფორმირება;

ბ) აგრარულ სფეროში მიმდინარე ძირითადი სიახლეების შესახებ ფერმერების ინფორმირება;

გ) მიიღოს ინფორმაცია და წინადადებები საზოგადოების სხვადასხვა წარმომადგენლებისაგან სამინისტროში მიმდინარე და განსახორციელებელი რეფორმების, აგრეთვე სამინისტროს ფუნქციონირების ეფექტიანობის შესახებ;

დ) სხვადასხვა სახელმწიფოების მოწინავე ტექნოლოგიებისა და სხვა სიახლეების თაობაზე ინფორმაციის მონიტორინგი და ანალიზი, სამინისტროს ხელმძღვანელობის შესაბამისი ინფორმაციით უზრუნველყოფა;

ე) სოფლის მეურნეობის პროდუქციის საერთაშორისო ბაზარზე გაყვანისა და მათი ექსპორტის ხელშემწყობი წინადადებებისა და ღონისძიებების განხორციელება, მათი რეალიზაციისათვის შესაბამისი ნაბეჭდი, ვიდეო და ინტერნეტის მასალების შექმნა და წარმოება;

ვ) სოფლის მეურნეობის სამინისტროს მიერ ჩასატარებელი პრესკონფერენციებისა და ბრიფინგების ორგანიზება;

ზ) სოფლის მეურნეობით და მასთან დაკავშირებული სხვა საქმიანობით დაკავებულ პირთა სამინისტროს ხელმძღვანელობასთან შეხვედრების უზრუნველყოფა;

თ) სამინისტროში ჟურნალისტთა აკრედიტაციის უზრუნველყოფა;

ი) პრესკონფერენციების მოწყობის უზრუნველყოფა;

კ) სხვა საინფორმაციო საკითხების მოგვარების უზრუნველყოფა.

6. შიდა კონტროლის განყოფილება არის აპარატის სტრუქტურული ქვედანაყოფი, რომლის ძირითადი ფუნქციებია:

ა) საქართველოს სოფლის მეურნეობისა და სურსათის სამინისტროს სისტემის სტრუქტურული ქვედანაყოფების და საჯარო მოხელეების მიერ შესრულებული სამუშაოების კონტროლი და სამსახურებრივი მოკვლევა;

 ბ) უზრუნველყოფს სამინისტროს სისტემაში შემავალი ქვედანაყოფების საქმიანობაში კანონმდებლობის მოთხოვნების დარღვევების (სამეურნეო-საფინანსო, ადმინისტრაციული და სხვა სფეროებში) ფაქტების გამოვლენას, კონტროლის და ჩატარებული ღონისძიებების ანალიზის საფუძველზე მინისტრისათვის კონკრეტული ღონისძიებების და წინადადებების წარდგენას;

გ) შიდა კონტროლის განყოფილება ახორციელებს მაკონტროლებელი ორგანოების მიერ გამოვლენილ დარღვევებზე სათანადო რეაგირებას და შესაბამის წინადადებებს წარუდგენს მინისტრს განსახილველად;

დ) შემოწმების შედეგებზე შეადგინოს აქტი ან ცნობა, რომლის სისწორის პასუხისმგებლობა დაეკისრება განყოფილების შესაბამის პასუხისმგებელ პირს.

7. პროტოკოლის სამსახური არის აპარატის სტრუქტურული ქვედანაყოფი, რომლის ძირითადი ფუნქციებია:

ა) სამინისტროს დეპარტამენტებთან, სამმართველოებთან, განყოფილებებთან და ორგანიზაციებთან შეთანხმებით ადგენს უცხოეთის დელეგაციებისა და სპეციალისტების საქართველოში ვიზიტის პროგრამას, აკონტროლებს ამ პროგრამების შესრულებას, უზრუნველყოფს მათი სამინისტროში მიღების ორგანიზაციასა და შეხვედრების ოქმის სათანადოდ გაფორმებას;

ბ) საერთაშორისო ორგანიზაციების, ელჩებისა და საზღვარგარეთის ქვეყნების სხვა ოფიციალურ პირთა მინისტრთან შეხვედრების ყოველკვირეული განრიგის შედგენა;

გ) სამინისტროს შესაბამის სამსახურებთან ერთად აწარმოებს ვიზიტის ორგანიზაციულ უზრუნველყოფას (დელეგაციის წევრთა დახვედრა, ტრანსპორტირება, სასტუმროში განთავსება, კვება, დედაქალაქის ღირსშესანიშნაობათა დათვალიერება და სხვა);

დ) ვიზიტის დასრულებიდან 3 დღის ვადაში ანგარიშის (პროგრამის მიხედვით) და ხელმოწერილი დოკუმენტების ნუსხის წარდგენას სამინისტროს ხელმძღვანელობისათვის;

ე) უცხოეთის დელეგაციებისა და სპეციალისტთა ვიზიტების კომპიუტერული აღრიცხვა;

ვ) სამსახური უზრუნველყოფს: სამინისტროს ხელმძღვანელობის ვიზიტის ორგანიზებას საზღვარგარეთ, ადგენს მათი ვიზიტის პროგრამას, სათანადო ხელმოსაწერი დოკუმენტების მომზადება-გაფორმებას;

ზ) სამსახური აწარმოებს საზღვარგარეთიდან დაბრუნებული სამინისტროს თანამშრომლების მიერ წარდგენილი მოხსენებითი ბარათის შეგროვება-შენახვას.


მუხლი 5. სამინისტროს აპარატის რეორგანიზაცია
1. სამინისტროს აპარატის სტრუქტურული სრულყოფისა და მისი შემდგომი გაუმჯობესებისათვის შესაძლებელია განხორციელდეს სამინისტროს აპარატის რეორგანიზაცია.

2. რეორგანიზაციის განხორციელების წესი, პირობები და ორგანიზაციული საკითხები წესრიგდება საქართველოს კანონმდებლობის შესაბამისად.

საბუღალტრო აღრიცხვისა და ანგარიშგების განყოფილების დებულება

მუხლი 1. ზოგადი დებულებანი
1. საბუღალტრო აღრიცხვისა და ანგარიშგების განყოფილება (შემდგომში – განყოფილება) არის საქართველოს სოფლის მეურნეობისა და სურსათის სამინისტროს ცენტრალური აპარატის სტრუქტურული ქვედანაყოფი.

2. განყოფილება თავის საქმიანობაში ხელმძღვანელობს საქართველოს კანონებით, პრეზიდენტის სამართლებრივი აქტებით, ”საქართველოში ბუღალტრული აღრიცხვისა და ანგარიშგების შესახებ“ საქართველოს პრეზიდენტის 1998 წლის 6 თებერვლის №70 ბრძანებულებით, დამტკიცებული დებულებით, სხვა ნორმატიული აქტებით, მინისტრის ბრძანებებით, ინსტრუქციებით, მითითებებით და ამ დებულებით.


მუხლი 2. განყოფილების ძირითადი ფუნქციები და ამოცანები
განყოფილების ძირითადი ფუნქციები და ამოცანებია:

ა) სამინისტროსა და მის სისტემაში სახელმწიფო საქვეუწყებო დაწესებულებების, ორგანიზაციების საბუღალტრო აღრიცხვისა და ანგარიშგების წარმოების ერთიანი მეთოდოლოგიური საფუძვლების უზრუნველყოფა;

ბ) საფინანსო-სამეურნეო საქმიანობაში საბუღალტრო ინფორმაციის საფუძველზე რეზერვების გამოვლენა და მობილიზება;

გ) სისტემის სახელმწიფო ქონებისა და მისი მოძრაობაზე მატერიალური, შრომითი და ფინანსური რესურსების გამოყენებაზე კონტროლის უზრუნველყოფას დამტკიცებული ნორმების, ნორმატივებისა და წესების მიხედვით;

დ) მეთოდურ დახმარებას უწევს სოფლის მეურნეობისა და სურსათის სამინისტროს დეპარტამენტებსა და სამმართველოებს იმ საკითხების გადაწყვეტაში, რომლებიც ეხება სამინისტროში წარმოდგენილი ანგარიშებისა და ბალანსების შემოწმებასა და განხილვას;

ე) თავისი კომპეტენციის ფარგლებში ამზადებს სამინისტროებისა და უწყებების, საფინანსო და საგადასახადო ორგანოების, საწარმოების, საბიუჯეტო დაწესებულებების, ასევე მოქალაქეთა შეკითხვებზე.


მუხლი 3. განყოფილების უფლებამოსილებანი
1. დადგენილი წესის მიხედვით ორგანიზაციას უწევს სახელმწიფო საქვეუწყებო დაწესებულებებში და ორგანიზაციებში საბუღალტრო აღრიცხვისა და ანგარიშგების საქმიანობას, დაიყვანოს მათზე დამტკიცებული ფორმები, ინსტრუქციები და სხვა მითითებები, თანამედროვე მოთხოვნებიდან გამომდინარე აღრიცხვა-ანგარიშგებაში სიახლეების დანერგვის საქმეს.

2. ყოველწლიურად, დადგენილ ვადებში და ფორმით მოითხოვოს და დაამუშაოს სამინისტროს სისტემაში არსებული საქვეუწყებო დაწესებულებების, საწარმოებისა და ორგანიზაციების წლიური და კვარტალური ანგარიშები.

3. სამინისტროში აწარმოოს ყველა სახის საკასო ოპერაციები.

4. კოორდინაცია გაუკეთოს სისტემის საბუღალტრო აღრიცხვისა და ანგარიშსწორების სამსახურებს, მეთოდური დახმარება გაუწიოს მათ.

5. დადგენილ ვადებში და ფორმით წარადგინოს წლიური და კვარტალური ნაერთი ანგარიშები საქართველოს ფინანსთა სამინისტროში.

6. წლის განმავლობაში, შერჩევით შეამოწმოს წარმოდგენილი წლიური და კვარტალური ანგარიშების სისწორე, სახელმწიფო ქონების დაცვის, მატერიალური და ფინანსური რესურსების გამოყენების მდგომარეობა.

7. დადგენილ ვადებში განიხილოს და საჭირო შემთხვევაში ადგილებზე ჩასვლით შეამოწმოს მოქალაქეთა საჩივრები და განცხადებები განყოფილების კომპეტენციის ფარგლებში შემავალ საკითხებზე.

8. სისტემატური კონტროლი დააწესოს სისტემის დაქვემდებარებულ სახელმწიფო საქვეუწყებო დაწესებულებებში და ორგანიზაციებში საბიუჯეტო და არასაბიუჯეტო (სპეცსახსრების) თანხების სწორად გამოყენებაზე.

9. განყოფილებას თავისი კომპეტენციის ფარგლებში უფლება აქვს მოითხოვოს სამინისტროს ცენტრალური აპარატის შესაბამისი სამსახურებიდან, დეპარტამენტებიდან, ადგილობრივი ორგანოებიდან, სისტემის საწარმოებიდან, და ორგანიზაციებიდან საჭირო მასალები, რაც აუცილებელია მასზე დაკისრებული ფუნქციების შესასრულებლად.

10. მინისტრის მოადგილე – კურატორის თანხმობით სამინისტროს სათათბირო საბჭოზე განსახილველად წარადგინოს მის საქმიანობასთან დაკავშირებული სხვადასხვა საკითხები და წინადადებები.


მუხლი 4. განყოფილების საქმიანობის ორგანიზაცია და სტრუქტურა
1. განყოფილებას ხელმძღვანელობს უფროსი, რომელიც იმავდროულად არის მთავარი ბუღალტერი, რომელსაც ჰყავს მოადგილე – მთავარი ბუღალტრის მოადგილე.

2. განყოფილების უფროსს – მთავარ ბუღალტერს, მოადგილეს და სპეციალისტებს კურატორი მინისტრის მოადგილის წარდგენით თანამდებობაზე ნიშნავს და ათავისუფლებს მინისტრი.

3. განყოფილების უფროსი – მთავარი ბუღალტერი ორგანიზაციას უკეთებს განყოფილების მთელ საქმიანობას, ანაწილებს ფუნქციებს სპეციალისტებს შორის და პასუხისმგებელია მათ შესრულებაზე.

4. აღრიცხავს და ამოწმებს სამინისტროს ანგარიშზე არსებული თანხების სისწორეს, ახორციელებს ღონისძიებებს ბიუჯეტიდან და სპეცსახსრებიდან გამოყოფილი თანხების დანიშნულებისამებრ ხარჯვის უზრუნველსაყოფად.

5. უზრუნველყოფს საბუღალტრო საბუთების შენახვას, მათ გაფორმებას და დადგენილი წესით არქივში გადაცემას.

6. მთავარი ბუღალტრის მოადგილე მთავარ ბუღალტერს ცვლის მისი არყოფნის შემთხვევაში, უშუალოდ ხელმძღვანელობს საკასო ოპერაციების წარმოებას, საბიუჯეტო და არასაბიუჯეტო (სპეცსახსრების) თანხების მოძრაობას.

7. განყოფილება საქმისწარმოებას ახორციელებს დადგენილი წესის მიხედვით, უზრუნველყოფს შემოსული კორესპონდენციების, მოქალაქეთა განცხადებებისა და საჩივრების კანონით დადგენილ ვადებში შესწავლას, განხილვას და პასუხის გაცემას.


მუხლი 5. დასკვნითი დებულება
1. განყოფილების დებულებას ამტკიცებს მინისტრი.

2. განყოფილების რეორგანიზაცია და ლიკვიდაცია ხდება კანონმდებლობის შესაბამისად.

იურიდიული, პარლამენტთან ურთიერთობისა და კანონშემოქმედებითი საქმიანობის სამსახურის
დ ე ბ უ ლ ე ბ ა

მუხლი 1. ზოგადი დებულებანი
1. იურიდიული, პარლამენტთან ურთიერთობისა და კანონშემოქმედებითი საქმიანობის სამსახური (შემდგომში სამსახური) არის სამინისტროს ცენტრალური აპარატის სტრუქტურული ქვედანაყოფი.

2. სამსახური თავის საქმიანობაში ხელმძღვანელობს საქართველოს კანონებით, საქართველოს პრეზიდენტის ბრძანებულებებითა და განკარგულებებით, სხვა ნორმატიული აქტებით, სამინისტროს დებულებით, მინისტრის ბრძანებებითა, მითითებებით და ამ დებულებით.

3. სამსახური მასზე დაკისრებული მოვალეობების შესრულებისათვის ანგარიშვალდებულია კურატორი მინისტრის მოადგილისა და მინისტრის წინაშე.


მუხლი 2. სამსახურის ფუნქციები და ამოცანები
სამსახურის ფუნქციები და ამოცანებია:

ა) სამინისტროს სხვა სტრუქტურულ ქვედანაყოფებთან ერთად, ცენტრალურ აპარატში, კანონიერების დაცვის მიზნით ღონისძიებების დამუშავება და განხორციელება;

ბ) საქართველოს კანონის პროექტებზე, საქართველოს პრეზიდენტის სამართლებრივი აქტების პროექტებსა და სხვა დოკუმენტებზე შენიშვნების, წინადადებების და დასკვნების მომზადება;

გ) კანონმდებლობით დადგენილი წესით ნორმატიული აქტების პროექტების მომზადება; 

დ) პარლამენტის დარგობრივ კომიტეტებთან და საპარლამენტო ფრაქციებთან საქმიანი თანამშრომლობა, საკითხების განხილვაში მონაწილეობა;

ე) სამინისტროს სისტემაში სამართლებრივი მუშაობის მეთოდური ხელმძღვანელობის განხორციელება; 

ვ) ცენტრალური აპარატისა და დაქვემდებარებული ორგანიზაციების თანამშრომელთათვის სამართლებრივი საკითხების განმარტება და კონსულტირება;

ზ) სამინისტროში შემოსული და მის მიერ გამოცემული ნორმატიული აქტების სისტემატიზაცია და შენახვის ორგანიზება; 

თ) მოქალაქეთა წერილების დროულად განხილვა და მათზე სათანადო რეაგირება.


მუხლი 3. სამსახურის უფლებამოსილებანი
1. სამსახურს უფლება აქვს:

ა) მიიღოს დადგენილი წესით სამინისტროს სტრუქტურული ქვედანაყოფებიდან, სისტემის ორგანიზაციებიდან მისთვის საჭირო დოკუმენტაცია, ინფორმაცია და სხვა მონაცემები კონკრეტული დავალებების შესასრულებლად;

ბ) მოამზადოს დასკვნები და შენიშვნები კანონპროექტებზე, საქართველოს პრეზიდენტის ბრძანებულების პროექტებზე და სხვა დოკუმენტებზე;

გ) მონაწილეობა მიიღოს კანონპროექტებისა და ნორმატიული აქტების შემუშავებაში;

დ) მოიწვიოს და ჩაატაროს თათბირი სამსახურის კომპეტენციაში შემავალ საკითხებზე;

ე) სამინისტროს ხელმძღვანელობის დავალებით გამოვიდეს სამინისტროს წარმომადგენლად სამართალდამცავ და სხვა ორგანოებში სამართლებრივი საკითხების განხილვისას;

ვ) სამინისტროს ხელმძღვანელობის შუამდგომლობით მონაწილეობა მიიღოს პარლამენტის შესაბამისი კომიტეტებისა და საპარლამენტო ფრაქციების მიერ სამინისტროს ინტერესების სფეროში შემავალ კანონპროექტებისა და სხვა მნიშვნელოვანი საკითხების მომზადებასა და განხილვის საქმიანობაში;

ზ) დაიცვას სამინისტროს ინტერესები საქართველოს პარლამენტის კომიტეტებსა და საპარლამენტო ფრაქციებში.


მუხლი 4. სამსახურის ვალდებულებები
1. სამსახური ვალდებულია:

პერიოდულად მოახსენოს მინისტრს და კურატორი მინისტრის მოადგილეს სამსახურისათვის მინიჭებულ უფლებამოსილებათა და ვალდებულებათა განხორციელების შესახებ;

უზრუნველყოს დაკისრებული ამოცანების და ფუნქციების შესრულება;

გ) დაიცვას სამინისტროს შიდაგანაწესი;

დ) არ დაუშვას სამინისტროს სხვა სამსახურების კომპეტენციაში ჩარევა;

ე) დროულად და კვალიფიციურად შეასრულოს მინისტრის და მინისტრის მოადგილეების დავალებები და მითითებები.


მუხლი 5. სამსახურის საქმიანობის ორგანიზაცია
1 სამსახურს ხელმძღვანელობს უფროსი, რომელსაც თანამდებობაზე ნიშნავს და თანამდებობიდან ათავისუფლებს მინისტრი;

2 სამსახურის უფროსს ჰყავს მოადგილე, რომელსაც თანამდებობაზე ნიშნავს და თანამდებობიდან ათავისუფლებს მინისტრი, კურატორი მინისტრის მოადგილის წარდგენით;

3 სამსახურის უფროსი:

ა) წარმართავს სამსახურის საქმიანობას;

ბ) სარგებლობს სამინისტროს შიდაგანაწესით მინიჭებული უფლებებით. 


მუხლი 6. დასკვნითი დებულება
სამსახურის რეორგანიზაცია ხორციელდება კანონმდებლობის შესაბამისად.

საგარეო ურთიერთობების დეპარტამენტის დებულება

მუხლი 1. ზოგადი დებულებანი
1. საგარეო ურთიერთობათა დეპარტამენტი (შემდგომში დეპარტამენტი) არის საქართველოს სოფლის მეურნეობისა და სურსათის სამინისტროს (შემდგომში სამინისტროს) სტრუქტურული ქვედანაყოფი.

2. დეპარტამენტი თავის საქმიანობაში ხელმძღვანელობს საქართველოს კანონებით, საქართველოს პრეზიდენტის ბრძანებულებებითა და განკარგულებებით, სხვა ნორმატიული აქტებით, სამინისტროს დებულებით, მინისტრის ბრძანებებით და მითითებებით, დეპარტამენტის დებულებით. 

3. დეპარტამენტი მასზე დაკისრებული მოვალეობების შესრულებისათვის ანგარიშვალდებულია მინისტრის წინაშე.


მუხლი 2. დეპარტამენტის ფუნქციები და ამოცანები
დეპარტამენტის ფუნქციები და ამოცანებია:

ა) ეკონომიკის განვითარების სტრატეგიულ მიმართულებათა შესაბამისად აგრო-სასურსათო სექტორში საერთაშორისო თანამშრომლობის განვითარების ხელშეწყობა საერთაშორისო დახმარებათა (გარდამავალი პერიოდისათვის) და ქვეყნის შიდა რესურსების (გრძელვადიანი პერიოდისათვის) ეფექტიანი გამოყენების გზით;

ბ) საერთაშორისო ორგანიზაციებსა და სამინისტროს სტრუქტურულ ქვედანაყოფებს შორის მაქსიმალურად ეფექტური ურთიერთობების დამყარებისათვის ხელშეწყობა პროექტების დაგეგმვისა და პროექტის მიზნების განმსაზღვრელი დოკუმენტების მომზადების პროცესში;

გ) პროექტის მიმდინარეობის პროცესში, სოფლის მეურნეობისა და სურსათის მინისტრის მიერ დანიშნული პროექტის განხორციელებაზე პასუხისმგებელი სტრუქტურის ან ხელმძღვანელის მიერ წარმოდგენილი ინფორმაციის საფუძველზე, მიმდინარე პროექტების ანალიზი და მონაცემთა ბაზაში ინფორმაციის რეგულარული განთავსება;

დ) საქართველოს აგროსამრეწველო სექტორში მოქმედი საერთაშორისო და არასამთავრობო ორგანიზაციების საკოორდინაციო შეხვედრების ორგანიზება სამინისტროში;

ე) დელეგაციათა სპეციალისტთა და სტაჟიორთა უცხოეთში მივლინებასთან დაკავშირებული საორგანიზაციო სამუშაოების კოორდინაცია და შეთანხმება საქართველოს სავიზო და საპასპორტო სამსახურებთან, უცხოეთის ქვეყნების საელჩოებთან და საკონსულოებთან;

ვ) აგრო-სასურსათო სექტორში სახელმწიფოთა შორის ურთიერთსასარგებლო ურთიერთობების ჩამოყალიბებისადმი ხელშეწყობა, საქართველოსა და საზღვარგარეთის ქვეყნებს შორის სამთავრობათაშორისო და უწყებათაშორისო შეთანხმებების მომზადებისას სამინისტროს შესაბამის სტრუქტურებთან მუშაობის კოორდინაცია და შეთანხმებებით ნაკისრი ვალდებულებების შესრულების ანალიზი;
ზ) სახელმწიფოთაშორისო და უწყებათაშორისო ხელშეკრულებების საფუძველზე შექმნილი სამთავრობო კომისიების მუშაობაში სამინისტროს მონაწილეობისათვის ხელშეწყობა;

თ) სახელმწიფოთაშორისო და უწყებათაშორისი ურთიერთობების გაფართოების მიზნით, საელჩოების ეკონომიკურ მრჩევლებთან მუშაობის კოორდინაცია და ერთობლივი ღონისძიებების შემუშავება კერძო სექტორებს შორის ურთიერთობების გაღრმავების მიზნით;

ი) საერთაშორისო სემინარებისა და კონფერენციების ორგანიზებაში ხელშეწყობა;

კ) მსო-ში საქართველოს წევრობიდან გამომდინარე ქვეყნის აგრარული სექტორის მარეგულირებელი საკანონმდებლო ბაზის სრულყოფისათვის ხელშეწყობა;

ლ) მსო-ს სანიტარიისა და ფიტოსანიტარიის კომიტეტთან, ასევე ორგანიზაციის წევრი ქვეყნების შეტყობინების სამსახურებთან საქმიანობის წარმართვა მსო-ს „სანიტარიული და ფიტოსანიტარიული ზომების გამოყენების შესახებ“ (სფს) შეთანხმებით გათვალისწინებული საკითხების შესრულების უზრუნველსაყოფად;

მ) მსო-ს წევრი ქვეყნების სფს საკანონმდებლო აქტებისა და საერთაშორისო ვაჭრობის შემზღუდავი ან ამკრძალავი ზომების შესახებ ინფორმაციის მიღება, თარგმნა, ანალიზი, სისტემატიზაცია და გავრცელება როგორც საქართველოს სამთავრობო სტრუქტურებში, ისე აგროსამრეწველო სექტორში დასაქმებულ დაინტერესებულ მეწარმეთა შორის;

ნ) მსო-ს სფს და სოფლის მეურნეობის შესახებ შეთანხმებების მოთხოვნათა შესაბამისად საქმიანობის წარმართვა მცენარეთა დაცვისა და ვეტერინარიის სამსახურებთან, ასევე სხვა დაინტერესებულ დარგობრივ სამინისტროებთან და უწყებებთან.


მუხლი 3. დეპარტამენტის უფლებამოსილებანი
 დეპარტამენტს უფლება აქვს:

ა) მოითხოვოს და მიიღოს სამინისტროს დეპარტამენტებიდან, სამმართველოებიდან, განყოფილებებიდან, სამინისტროს სისტემის დეპარტამენტებიდან, გაერთიანებებიდან, ორგანიზაციებიდან (საწარმოებიდან) დაკისრებული ფუნქციებისა და ამოცანების განხორციელებისათვის საჭირო ცნობები, ინფორმაციები და სხვა მასალები.

ბ) განიხილოს მოქალაქეთა განცხადებები დეპარტამენტის კომპეტენციას  მიკუთვნებულ საკითხებზე და მიიღოს შესაბამისი გადაწყვეტილებები.

გ) განახორციელოს საქართველოს კანონმდებლობით, საქართველოს პრეზიდენტის ბრძანებულებებით, სამინისტროს დებულებით და ამ დებულებით განსაზღვრული სხვა უფლებამოსილებანი.    


მუხლი 4. დეპარტამენტის საქმიანობის ორგანიზაცია და    სტრუქტურა
1.დეპარტამენტს ხელმძღვანელობს დეპარტამენტის უფროსი, რომელიც იღებს  გადაწყვეტილებებს დეპარტამენტის კომპეტენციას მიკუთვნებულ საკითხებზე.

2.დეპარტამენტის უფროსს თანამდებობაზე ნიშნავს და ათავისუფლებს    მინისტრი.

3. დეპარტამენტის სტრუქტურული ქვედანაყოფებია: 

ა) საერთაშორისო ორგანიზაციებთან თანამშრომლობის განყოფილება;  

ბ) სახელმწიფოთა შორის ურთიერთობათა კოორდინაციის განყოფილება; 

გ) მსოფლიო სავაჭრო ორგანიზაციასთან ურთიერთობის განყოფილება.

4. დეპარტამენტის შემადგენლობაში შემავალი სტრუქტურული ქვედანაყოფების ხელმძღვანელები წარმართავენ ამ ქვედანაყოფების საქმიანობას დებულებით განსაზღვრულ უფლებამოსილებათა და ვალდებულებათა შესაბამისად.

5. დეპარტამენტის დებულებას ამტკიცებს მინისტრი.


მუხლი 5. საერთაშორისო ორგანიზაციებთან თანამშრომლობის განყოფილების   ფუნქციები და ამოცანები
 საერთაშორისო ორგანიზაციებთან თანამშრომლობის განყოფილების ფუნქციები და ამოცანებია:

ა) საერთაშორისო ორგანიზაციებსა და სამინისტროს სტრუქტურულ ქვედანაყოფებს შორის მაქსიმალურად ეფექტური ურთიერთობების დამყარებისათვის ხელშეწყობა პროექტების დაგეგმვისა და პროექტის მიზნების განმსაზღვრელი დოკუმენტების მომზადების პროცესში.

ბ) პროექტის მიმდინარეობის პროცესში, იმ შემთხვევაში, როდესაც პროექტის მიმღები მხარეა სოფლის მეურნეობისა და სურსათის სამინისტრო, მინისტრის მიერ დანიშნული პროექტის განხორციელებაზე პასუხისმგებელი სტრუქტურის ან ასეთი სტრუქტურის არარსებობის შემთხვევაში პროექტის ხელმძღვანელის მიერ წარმოდგენილი ინფორმაციის საფუძველზე, მიმდინარე პროექტების ანალიზი და მონაცემთა ბაზაში ინფორმაციის რეგულარული განთავსება.

გ) საქართველოს აგროსამრეწველო სექტორში მოქმედი საერთაშორისო და არასამთავრობო ორგანიზაციების საკოორდინაციო შეხვედრების ორგანიზება სამინისტროში.


მუხლი 6. სახელმწიფოთა შორის ურთიერთობათა კოორდინაციის განყოფილების ფუნქციები და ამოცანები
სახელმწიფოთა შორის ურთიერთობათა კოორდინაციის განყოფილების ფუნქციები და ამოცანებია:

ა) აგრო-სასურსათო სექტორში სახელმწიფოთა შორის ურთიერთსასარგებლო ურთიერთობების ჩამოყალიბებისადმი ხელშეწყობა, საქართველოსა და საზღვარგარეთის ქვეყნებს შორის სამთავრობათაშორისო და უწყებათაშორისო შეთანხმებების მომზადებისას სამინისტროს შესაბამის სტრუქტურებთან მუშაობის კოორდინაცია და შეთანხმებებით ნაკისრი ვალდებულებების შესრულების ანალიზი;

ბ) სახელმწიფოთაშორისო და უწყებათაშორისო ხელშეკრულებების საფუძველზე შექმნილი სამთავრობო კომისიების მუშაობაში სამინისტროს მონაწილეობის კოორდინაცია;

გ) სახელმწიფოთაშორისი და უწყებათაშორისი ურთიერთობების გაფართოების მიზნით, საელჩოების ეკონომიკურ მრჩევლებთან მუშაობის კოორდინაცია. ერთობლივი ღონისძიებების შემუშავება კერძო სექტორებს შორის ურთიერთობების გაღრმავების მიზნით;

დ) საერთაშორისო სემინარებისა და კონფერენციების ორგანიზებისათვის ხელშეწყობა.


მუხლი 7. მსოფლიო სავაჭრო ორგანიზაციასთან ურთიერთობის განყოფილების  ფუნქციები და ამოცანები
მსოფლიო სავაჭრო ორგანიზაციასთან ურთიერთობის განყოფილების ფუნქციები და ამოცანებია:

ა) მსო-ში საქართველოს წევრობიდან გამომდინარე ქვეყნის აგრარული სექტორის მარეგულირებელი საკანონმდებლო ბაზის სრულყოფაში მონაწილეობა;

ბ) მსო-ს სანიტარიისა და ფიტოსანიტარიის კომიტეტთან, ასევე ორგანიზაციის წევრი ქვეყნების შეტყობინების სამსახურებთან სქმიანობის წარმართვა მსო-ს ”სანიტარული და ფიტოსანიტარული ზომების გამოყენების შესახებ“ (სფს) შეთანხმებით გათვალისწინებული საკითხების შესრულების უზრუნველსაყოფად;

გ) მსო-ს წევრი ქვეყნების სფს საკანონმდებლო აქტებისა და საერთაშორისო ვაჭრობის შემზღუდავი ან ამკრძალავი ზომების შესახებ ინფორმაციის მიღება, თარგმნა, ანალიზი, სისტემატიზაცია და გავრცელება როგორც საქართველოს სამთავრობო სტრუქტურებში, ისე აგროსამრეწველო სექტორში დასაქმებულ დაინტერესებულ მეწარმეთა შორის;

დ) მსო-ს სფს და სოფლის მეურნეობის შესახებ შეთანხმებების მოთხოვნათა შესაბამისად საქმიანობის წარმართვა მცენარეთა დაცვისა და ვეტერინარიის სამსახურებთან, ასევე სხვა დაინტერესებულ დარგობრივ სამინისტროებთან და უწყებებთან. 


მუხლი 8. დეპარტამენტის რეორგანიზაცია
დეპარტამენტის რეორგანიზაცია ხორციელდება კანონმდებლობის შესაბამისად.

სასოფლო-სამეურნეო წარმოების მომსახურების  დეპარტამენტის დებულება

მუხლი 1. ზოგადი დებულებანი
1. სასოფლო-სამეურნეო წარმოების მომსახურების  დეპარტამენტი (შემდგომში – დეპარტამენტი) არის საქართველოს სოფლის მეურნეობისა და სურსათის სამინისტროს (შემდგომში – სამინისტრო) ცენტრალური აპარატის სტრუქტურული ქვედანაყოფი.

2. დეპარტამენტი თავის საქმიანობაში ხელმძღვანელობს საქართველოს კანონებით, საქართველოს პრეზიდენტის ბრძანებულებებითა და განკარგულებებით, სხვა ნორმატიული აქტებით, სამინისტროს დებულებით, მინისტრის ბრძანებებით, მითითებებითა და ამ დებულებით. 

3. დეპარტამენტი მასზე დაკისრებული მოვალეობების შესრულებისათვის ანგარიშვალდებულია მინისტრის და კურატორი მინისტრის მოადგილის წინაშე.


მუხლი 2. დეპარტამენტის საქმიანობის ფუნქციები და ამოცანები
დეპარტამენტის  ფუნქციები და ამოცანებია ხელი შეუწყოს
ა) თავისი კომპეტენციის ფარგლებში სამინისტროს აპარატის სხვა სამსახურებთან თანამშრომლობით სამინისტროს წინაშე დასმული ამოცანებისა და აგრარული პოლიტიკის განხორციელებას;

ბ) სოფლის მეურნეობის პროდუქციის წარმოების დონის ამაღლებისა და მოსახლეობის სასურსათო უზრუნველყოფისათვის წინადადებების შემუშავებას;

 გ) ნიადაგურ-კლიმატური (ვერტიკალური და ჰორიზონტალური ზონალობა) პირობების თავისებურებათა გათვალისწინებით აგროსამრეწველო სექტორის განვითარების პროგრამის შემუშავებას. მემცენარეობის, მეცხოველეობის, მექანიზაციის, გარემოს დაცვითი, ელექტროფიკაციის და მელიორაციის დარგების განვითარებას, აგროქიმიური მომსახურების და ნიადაგის ნაყოფიერების ამაღლების სტრატეგიის განსაზღვრას;

დ) მეცნიერებისა და წარმოების ინტეგრაციის პროცესის წარმართვას სამეცნიერო პოტენციალის შენარჩუნებით კვლევების, დანერგვის, კონსულტირების გზით;

ე) სასოფლო-სამეურნეო კულტურების სელექცია-მეთესლეობის, ჯიშთა გამოცდის, ჯიშთა განახლების და ჯიშების გასავრცელებლად დაშვების პირობების დაცვას – თესლეულისა და სარგავი მასალის ხარისხის განსაზღვრის კონტროლის ორგანიზაციას, ქვეყანაში წარმოებული თესლეულით და სარგავი მასალით მიწათმოსარგებლეთა უზრუნველსაყოფად რეკომენდაციების შემუშავებას, აბორიგენული ჯიშების შენარჩუნებისათვის ღონისძიებათა გატარებას;

ვ) საბაზრო ეკონომიკის პირობებში დარგში კვლევითი ფუნქციების რეორგანიზაციისა და რაციონალიზაციის შესახებ პრიორიტეტების გათვალისწინებით სათანადო კონსულტაციების განხორციელებას. რაიონული რგოლების მეშვეობით ქვეყანაში სასოფლო-სამეურნეო წარმოების მდგომარეობაზე და მომსახურე დარგებში მიმდინარე პროცესებზე ინფორმაციის მოპოვებას, გაანალიზებას, განვითარების პროგნოზს. ამ საკითხებზე რეკომენდაციების შემუშავებასა და სამინისტროს გადაწყვეტილებათა პროექტების მომზადებას;

ზ) მწარმოებელთა და მიწათმოსარგებლეთა წინაშე მდგარი პრობლემებისა და საკითხების შეფასებას, სიძნელეების დასაძლევად წინადადებების მომზადებას;

თ) რაიონებში სოფლის მეურნეობის სექტორისათვის სერვისული მომსახურების სტრუქტურების ჩამოყალიბებაში ფერმერთა ასოციაციების, კავშირებისა და სხვა არასახელმწიფო სტრუქტურების შექმნასა და ფუნქციონირებას;

ი) სოფლის მეურნეობის ტექნიკური გადაიარაღების, მანქანათა გამოყენების ოპტიმალური ფორმების შემუშავებას;

კ) მელიორირებული მიწების ეფექტური გამოყენების, აღნიშნულ და სამელიორაციო განკუთვნილ მიწებზე ჰიდრომელიორაციული, კულტურულ-ტექნიკური, განმარილიანების, ქიმიური, ნიადაგდაცვითი და სხვა სახის კომპლექსური ღონისძიებების განხორციელებას;

ლ) შესაბამის დეპარტამენტებთან ერთად სტრატეგიული მიზნებისა და განვითარების პრიორიტეტული მიმართულებების მიხედვით საერთაშორისო ორგანიზაციებთან, დონორ ქვეყნებთან, პარტნიორებთან და კერძო ინვესტორებთან თანამშრომლობას;

მ) კვლევის, დანერგვის, კონსულტირების ახალი ფორმებისა და მეთოდების შემუშავებას და მათ პრაქტიკაში გამოყენებას;

ნ) სოფლის მეურნეობის პრიორიტეტული დარგის განვითარების სტრატეგიის და პოლიტიკის შემუშავებას, საქართველოს პრეზიდენტისათვის წარსადგენი წინადადებებისა და პროექტების, სამართლებრივი ბაზის ჩამოყალიბებისათვის საჭირო კანონპროექტებისა და სხვა ნორმატიული აქტების მომზადებაში მონაწილეობას;

ო) ტერიტორიულ ერთეულებთან თანამშრომლობას, რაიონების სოფლის მეურნეობისა და სურსათის სამმართველოების ქმედითუნარიანობის განმტკიცებას;

რ) აფხაზეთისა და ცხინვალის რეგიონების აგროსამრეწველო და სასურსათო სექტორის რეაბილიტაციის პროგრამების შედგენის კოორდინაციას და მათი შესრულების მიმდინარეობაზე სისტემატური კონტროლის დაწესებას;

ს) აგროეკოლოგიური უსაფრთხოების ერთიანი პოლიტიკის გატარებისათვის. აგროეკოლოგიური მონიტორინგის შესახებ ინფორმაციის მოპოვებას და ამ საკითხებზე სამინისტროს ხელმძღვანელობისათვის წინადადებების მომზადებას;

ტ) კვლევის, დანერგვისა და კონსულტირების (ექსტენციის) ერთიანი სისტემის განვითარების ინსტიტუციონალური (სამართლებრივი), სოციალურ-ეკონომიკური და ორგანიზაციულ-მეთოდური უზრუნველყოფისა და რეგულირების განხორციელებას.


მუხლი 3. დეპარტამენტის უფლებამოსილებანი
დეპარტამენტის უფლებამოსილებანი:

ა) თავის კომპეტენციის ფარგლებში მოითხოვოს და მიიღოს რაიონების სოფლის მეურნეობისა და სურსათის სამმართველოებიდან, სამეცნიერო-კვლევითი დაწესებულებებიდან, საწარმოებიდან და ორგანიზაციებიდან საჭირო ცნობები, ინფორმაციები და სხვა მასალები;

ბ) არ დაუშვას სახელმწიფო და საზოგადოებრივი ორგანიზაციების, სამინისტროს სამსახურების, იურიდიული და ფიზიკური პირების მიერ დეპარტამენტის კომპეტენციაში არასწორად ჩარევა. საჭიროების შემთხვევაში აღნიშნულის შესახებ ინფორმაცია წარუდგინოს მინისტრს;

გ) სამინისტროს სხვა სამსახურებთან ერთად, თავისი კომპეტენციის ფარგლებში მონაწილეობს საქართველოს კანონების, საქართველოს პრეზიდენტის აქტების, სამინისტროს ნორმატიული და ინდივიდუალური სამართლებრივი აქტების, ინსტრუქციების და რეკომენდაციების მომზადებაში;

დ) კომპეტენციის ფარგლებში მონაწილეობს სამინისტროს დაქვემდებარების სამსახურებისა და ორგანიზაციების საქმიანობის წარმართვაში, აუცილებლობის შემთხვევაში მინისტრს წარუდგენს დასაბუთებულ წინადადებებს მათი რეორგანიზაციის, ლიკვიდაციის და ახალი სტრუქტურების შექმნის შესახებ;

ე) სამინისტროს დეპარტამენტებთან და სხვა სტრუქტურულ ქვედანაყოფებთან ამყარებს საქმიან ურთიერთობებს და საჭიროების შემთხვევაში მათთან შეთანხმებით ამზადებს წინადადებებს და გადაწყვეტილებების პროექტებს;

ვ) დადგენილ ვადებში განიხილავს მოქალაქეთა განცხადებებს მის კომპეტენციას მიკუთვნებულ საკითხებზე და ამზადებს სამინისტროს ხელმძღვანელობის შესაბამისი გადაწყვეტილებების პროექტებს;

ზ) ახორციელებს საქართველოს კანონმდებლობით, საქართველოს პრეზიდენტის ნორმატიული აქტებით, სამინისტროს დებულებით, მინისტრის ბრძანებითა და ამ დებულებით განსაზღვრულ სხვა უფლებამოსილებებს.


მუხლი 4. დეპარტამენტის ვალდებულებები
დეპარტამენტი ვალდებულებებია:

ა) პერიოდულად მოახსენოს მინისტრს და კურატორ მინისტრის მოადგილეს დეპარტამენტისათვის მინიჭებულ უფლებამოსილებათა განხორციელების შესახებ;

ბ) დროულად და ხარისხიანად შეასრულოს მინისტრის და მინისტრის მოადგილეების დავალებები და მითითებები;

გ) აწარმოოს დადგენილი წესის მიხედვით მოქალაქეთა მიღება, განცხადებებისა და საჩივრების განხილვა;

დ) დადგენილი წესით უზრუნველყოს საქმის წარმოება, კანონების, გადაწყვეტილებების, ბრძანებების, სხვა ნორმატიული და კანონქვემდებარე აქტების შესრულების საშუალების საქმის ორგანიზაცია, დარგობრივი ინსტრუქციების, მითითებების, ცირკულარული წერილების, რეკომენდაციების შემუშავება და შემსრულებლამდე დაყვანა, შესრულების კონტროლი;

ე) მკაცრად დაიცვას სამინისტროს მუშაობის შინაგანაწესი.


მუხლი 5. დეპარტამენტის საქმიანობის ორგანიზაცია და სტრუქტურა
1. დეპარტამენტს ხელმძღვანელობს უფროსი, რომელიც იღებს გადაწყვეტილებებს დეპარტამენტის კომპეტენციაში შემავალ საკითხებზე. დეპარტამენტის უფროსს ჰყავს მოადგილეები, რომლებიც ცვლიან მას მისი არყოფნის შემთხვევაში. დეპარტამენტის უფროსს და მის მოადგილეებს თანამდებობაზე ნიშნავს და თანამდებობიდან ათავისუფლებს მინისტრი.

2. დეპარტამენტის უფროსი:

ა) წარმართავს დაქვემდებარებაში მყოფი ქვედანაყოფების საქმიანობას;

ბ) განსაზღვრავს დეპარტამენტის თანამდებობის პირების ფუნქციებსა და პასუხისმგებლობას;

გ) უშუალოდ, აგრეთვე მოადგილეების და სამმართველოების უფროსების მეშვეობით წყვეტს დეპარტამენტის კომპეტენციაში შემავალ საკითხებს;

დ) თანამდებობაზე დასანიშნად წარუდგენს მინისტრს დეპარტამენტის უფროსის მოადგილეების, სამმართველოს უფროსების, მათი მოადგილეების, მთავარი და წამყვანი სპეციალისტების კანდიდატურებს, აგრეთვე შეაქვს წინადადებები მათი თანამდებობიდან გათავისუფლების, დაწინაურების, წახალისებებისა და დისციპლინარული სასჯელის დადების შესახებ.

3. დეპარტამენტის დებულებას ამტკიცებს მინისტრი.

4. დეპარტამენტი შედგება შემდეგი ერთეულებისაგან:

ა) მომსახურების სამმართველო;

ბ) კვლევის, დანერგვის, კონსულტირების (ექსტენცია) სამმართველო;

გ) აგროეკოოლოგიის სამმართველო;

დ) ტერიტორიულ ორგანოებთან ურთიერთობის სამმართველო.


მუხლი 6. დეპარტამენტში შემავალი სამმართველოების ამოცანები და ფუნქციები
1. მომსახურების სამმართველოს ამოცანები და ფუნქციები:

ა) კომპეტენციის ფარგლებში ხელი შეუწყოს სამინისტროს რაიონულ სამმართველოებს, სააქციო საზოგადოებებს, შპს-ებს, კერძო მიწათმოსარგებლეებს, სასოფლო-სამეურნეო კულტურების წარმოების გადიდების ღონისძიებებათა შემუშავებასა და მათი პრაქტიკული განხორციელების საქმეში. მემცენარეობის, მეცხოველეობის, მექანიზაციის, მელიორაციის და ელექტროფიკაციის დარგებში რეკომენდაციების მომზადებას. ამ დარგების განვითარების სტრატეგიის განსაზღვრას, მეცნიერულად დასაბუთებული სისტემის შემუშავებას და ახალი ტექნოლოგიების დანერგვას;

ბ) სასოფლო-სამეურნეო კულტურების, მეცხოველეობის სანაშენო საქმიანობის, სელექცია-მეთესლეობის, ჯიშთა გამოცდის, ჯიშთა განახლების და ჯიშების გასავრცელებლად დაშვების წესების დაცვა;

გ) თესლეულის და ნერგის წარმოების და სასოფლო-სამეურნეო პროდუქციის გადამუშავების, მეწარმეთათვის ოპტიმალური მანქანათა სისტემების შერჩევისა და სასოფლო-სამეურნეო სამუშაოებისათვის ხელშეწყობა;

დ) დეპარტამენტის ხელმძღვანელობასთან შეთანხმებით, დაქვემდებარებული სამსახურების საწარმოებისა და ორგანიზაციებისაგან, მოითხოვოს ცნობები და მაჩვენებლები დაკისრებული ფუნქციების განხორციელებისათვის საჭირო ინფორმაციების მოსაპოვებლად;

ე) მემცენარეობის, მეცხოველეობის, მექანიზაციის და მელიორაციის დარგების განვითარების ცალკეული პრობლემების გადაწყვეტის ღონისძიებათა პროექტების შემუშავება.

2. კვლევის, დანერგვის, კონსულტირების (ექსტენციის) სამმართველოს ამოცანები და ფუნქციები:

ა) ერთიანი კვლევის, დანერგვის, კონსულტირების (ექსტენციის) სისტემის შექმნისათვის წინადადებების მომზადება;

ბ) ინსტიტუციონალური (ორგანიზაციული, სამართლებრივი) მხარდაჭერა;

გ) ორგანიზაციულ-მეთოდურ საქმიანობაზე მხარდაჭერა და კოორდინირება;

დ) კვლევის, დანერგვის, კონსულტირების საინფორმაციო-საკონსულტაციო ცენტრების შექმნის ხელშეწყობა და მათდამი ორგანიზაციულ-მეთოდური მხარდაჭერა;

ე) ინფორმაციის გავრცელებით მეთოდების (exetension methods) შემუშავების კოორდინაცია;

ვ) ინტელექტუალური პროდუქციის ინფორმაციულ ტექნოლოგიებად გარდაქმნის სამუშაოთა პროცესში  მონაწილეობა;

ზ) მიწათმოსარგებლეთა (ფერმერთა) წინაშე მდგარი პრობლემების აკუმულირება, შესწავლა და გადაჭრის ღონისძიებათა შესახებ წინადადებებისა და რეკომენდაციების მომზადება.

3. აგროეკოლოგიის სამმართველოს ამოცანები და ფუნქციები:

ა) გარემოს დაცვის საკითხებში საქართველოს კანონების, პრეზიდენტის ბრძანებულებების და სხვა ნორმატიული აქტების, პროექტების მომზადებაში მონაწილეობა;

ბ) შესაბამის სამსახურებთან ერთად აგრარულ სექტორში ბუნებათსარგებლობის მდგომარეობის შესახებ ინფორმაციის ანალიზი. გარემოს დაცვის პროგრამის შემუშავებაში მონაწილეობა და წინადადებების მომზადება;

გ) სამინისტროს სტრუქტურულ ერთეულებთან და სხვა უწყებებთან ერთად გლობალური დათბობით გამოწვეული კლიმატური ცვლილებების შესახებ მონიტორინგის ინფორმაციის შეგროვება, შესწავლა და მათ საფუძველზე ეკოლოგიურად მართვადი აგრარული პოლიტიკის შემუშავება სტიქიური მოვლენებით მოსავლისადმი მიყენებული ზარალის შემცირების მიზნით;

დ) ეკოლოგიური პრიორიტეტების გატარება ქვეყნის აგრარულ პოლიტიკაში;

ე) კერძო მიწათმოსაგებლეებისა და ფერმერული მეურნეობებისათვის ინფორმაციის მოწოდება და გავრცელება აგროეკოლოგიური ვითარების შესახებ, სოფლის მეურნეობისა და სურსათის რაიონული სამმართველოების, პრესისა და რადიოტელეარხების საშუალებით;

ვ) კომპეტენციის ფარგლებში სოფლის მეურნეობის სავარგულების, მეცხოველეობის ტრასებისა და საძოვრების, ადგილობრივი ტყეების, მდინარეების, ტბების, წყალსაცავების, ნავთობისა და გაზის მილსადენების, პესტიციდებისა და სასუქების, რადიოაქტიური ზონების, ნიადაგების ეროზირებული და მეწყერსაშიში კერების მდგომარეობის შესწავლა და მათ გარემოს დაცვის ღონისძიებების გათვალისწინება აგრარული პოლიტიკის განხორციელების პროცესში;

ზ) მცენარეთა დაცვის ახალი ბიოლოგიური  მეთოდების დანერგვის, ბიოდანადგარების გამოყენების და სხვა ეკოლოგიურად უვნებელი სიახლის სოფლის მეურნეობაში გამოყენებისადმი ხელშეწყობა;

თ) აგრარული პოლიტიკის კონცეფციაში აგროეკოლოგიური პრიორიტეტების, აგროეკოლოგიური უსაფრთხოების კონვენციის შემუშავებასა და სოფლის მეურნეობის ეკოლოგიური სრულყოფის მიზნით პროექტების შედგენაში მონაწილეობის მიღება. საქართველოს სხადასხვა გეოგრაფიულ ზონებში ეკოლოგიურად მდგრადი სოფლის მეურნეობის მოდელების შექმნა. აგროეკოლოგიის დარგის სპეციალისტების კვალიფიკაციის ამაღლებისათვის ქვეყანაში და საზღვარგარეთ საერთაშორისო დონეზე სემინარებსა და კონფერენციებზე მონაწილეობის მიღება;

ი) სამინისტროს შესაბამის სტრუქტურულ ქვედანაყოფებთან, ადგილობრივ მმართველობით ორგანოებთან და საწარმოებთან შეთანხმებით მოამზადოს და სამინისტროს ხელმძღვანელობას წარუდგინოს წინადადებები კომპეტენციის ფარგლებში გარემოს დაცვისა და ბუნებრივი რესურსების რაციონალურად გამოყენების ნაკლოვანებათა აღმოფხვრისა და სწრაფად განხორციელების შესახებ;

კ) კომპეტენციის ფარგლებში ორგანიზაცია და კონსულტირება გაუწიოს აგროეკოლოგიური უსაფრთხოების მოთხოვნების განხორციელების მიმდინარეობას;

ლ) მიიღოს სამინისტროს დარგობრივი სამმართველოებიდან, განყოფილებებიდან, აგრარული სექტორის საწარმოებიდან და ორგანიზაციებიდან ცნობები, ინფორმაციები და დაკისრებული ფუნქციის განხორციელებისათვის საჭირო სხვა მასალები.

4. რეგიონებთან ურთიერთობის სამმართველოს ამოცანები და ფუნქციები:

ა) მმართველობის რეგიონულ ორგანოებთან, მჭიდრო თანამშრომლობა მათთვის ორგანიზაციული, მეთოდური დახმარება და კონსულტირება, არსებული პრობლემების გადასაწყვეტად წინადადებების მომზადებაში, აგრარული რეფორმების განხორციელებისა და სასოფლო სამეურნეო პროდუქციის კერძო მწარმოებელთა ფართო ფენების ჩამოყალიბების ხელშეწყობა;

ბ) საწარმოთა და ორგანიზაციათა რესტრუქტურიზაცია-რეორგანიზაციის პროცესში რეგიონულ ორგანოებთან თანამშრომლობა, საკანონმდებლო აქტებითა და ნორმატიული დოკუმენტებით უზრუნველყოფა;

გ) აგროსამრეწველო და სასურსათო სექტორში არასახელმწიფო სტრუქტურების (კავშირები, ასოციაციები და სხვა საზოგადოებრივი გაერთიანებები) საქმიანობისათვის ხელშეწყობა, საზოგადოებებთან სისტემატური ურთიერთობა;

დ) აფხაზეთისა და ცხინვალის რეგიონების აგროსამრეწველო და სასურსათო სექტორის რეაბილიტაციის პროგრამების შედგენის კოორდინაცია;

ე) აფხაზეთისა და ცხინვალის რეგიონების ქალაქებისა და რაიონების ტრანსფორმირებული საწარმოებისა და დაწესებულებების აღდგენის, საშუალო ბიზნესის განვითარების ხელშეწყობა.


მუხლი 7. დეპარტამენტის რეორგანიზაცია
დეპარტამენტის რეორგანიზაცია ხორციელდება კანონმდებლობის შესაბამისად.

სტრატეგიული განვითარებისა და პოლიტიკის დეპარტამენტის
დებულება

მუხლი 1. ზოგადი დებულებანი
1. სტრატეგიული განვითარებისა და პოლიტიკის დეპარტამენტი (შემდგომში – დეპარტამენტი) არის საქართველოს სოფლის მეურნეობისა და სურსათის სამინისტროს (შემდგომში – სამინისტრო) ცენტრალური აპარატის სტრუქტურული ქვედანაყოფი.

2. დეპარტამენტი თავის საქმიანობაში ხელმძღვანელობს საქართველოს კანონებით, საქართველოს პრეზიდენტის ბრძანებულებებითა და განკარგულებებით, სხვა ნორმატიული აქტებით, სამინისტროს დებულებით, მინისტრის ბრძანებებით, მითითებითა და ამ დებულებით. 

3. დეპარტამენტი მასზე დაკისრებული მოვალეობების შესრულებისათვის ანგარიშვალდებულია მინისტრის და კურატორი მინისტრის მოადგილის წინაშე.

4. დეპარტამენტის კომპეტენცია განისაზღვრება ამ დებულებით.


მუხლი 2. დეპარტამენტის, ფუნქციები და ამოცანები
 დეპარტამენტის საქმიანობის ძირითადი ფუნქციები და ამოცანებია:

ა) სამინისტროს აპარატის სხვა შესაბამის სამსახურებთან ერთად ხელი შეუწყოს:

ა.ა) აგრარულ-სამრეწველო და სასურსათო სექტორის ტრანსფორმაციის პროცესში წარმოების დონის ამაღლებას.                

ა.ბ) ეროვნულ ტრადიციებზე და საერთაშორისო გამოცდილებაზე დაყრდნობით აგრარული რეფორმების განხორციელებასა და სოფლის მეურნეობის პროდუქციის კერძო მწარმოებელთა ფართო ფენების ჩამოყალიბებას. სოფლის, როგორც სოციალურ-ეკონომიკური ერთეულის განვითარების პრობლემების კომპლექსურად გადაწყვეტას, სოფლის მეურნეობისა და გადამამუშავებელი მრეწველობის კოოპერაციისა და ინტეგრაციის ორგანიზაციას;

ა.გ) სექტორში საწარმოთა რესტრუქტურიზაცია-რეორგანიზაციისა და პრივატიზების მიზანმიმართულ და ორგანიზებულ წარმართვას;

ბ) სექტორის ფუნქციონირებისა და რეფორმების სამართლებრივი ბაზის ჩამოყალიბებისათვის კანონპროექტების მომზადება ან მათ მომზადებაში მონაწილეობის  მიღება;

გ) აგროსამრეწველო და სასურსათო კომპლექსის ცალკეული დარგების განვითარების მიზნობრივი პროგრამების შემუშავება, დარგში განსახორციელებელი პროგრამების პრიორიტეტულობის გათვალისწინებით;

დ) სახელმწიფო მიზნობრივი პროგრამების საქართველოს ეკონომიკის, მრეწველობისა და ვაჭრობის სამინისტროში წარდგენა;

ე) წლიური და ხუთწლიანი ინდიკატური გეგმების შედგენა, დარგობრივ უწყებებთან შეთანხმება და საქართველოს ეკონომიკის, მრეწველობისა და ვაჭრობის სამინისტროში წარდგენა;

ვ) სოფლის, როგორც ერთიანი სოციალურ-ეკონომიკური ერთეულის, კომპლექსური განვითარების უზრუნველყოფის ღონისძიებათა შემუშავებასა და განხორციელებაში მონაწილეობა, ავტონომიური რესპუბლიკების, სამხარეო და რაიონულ ორგანოებთან თანამშრომლობით;

ზ) ავტონომიური რესპუბლიკების, სხვა ადმინისტრაციულ-ტერიტორიალური ერთეულების სოფლის მეურნეობისა და სურსათის სამმართველოებთან, სამინისტროს გამგებლობაში არსებულ სახელმწიფო საქვეუწყებო დაწესებულებებთან მჭიდრო საქმიანი ურთიერთობა, მათდამი დახმარებისა და  კონსულტაციების გაწევა; 

თ) აგროსამრეწველო და სასურსათო სექტორში რეფორმების გაღრმავება, არასახელმწიფო სტრუქტურების (კავშირები, ასოციაციები და სხვა საზოგადოებრივი გაერთიანებები) ჩამოყალიბებისათვის ხელშეწყობა, მათთან სისტემატური ურთიერთობა;

ი) კანონპროექტებზე, საქართველოს პრეზიდენტის სამართლებრივ და სხვა ნორმატიული აქტების პროექტებზე დასკვნებისა და შენიშვნების მომზადებაში მონაწილეობა;

კ) კერძო ბიზნესის განვითარებისათვის ხელშეწყობის მიზნით ინვესტორებისა და პროექტების საკითხებზე მუშაობის კოორდინირება; სექტორის სტრატეგიული მიზნებისა და განვითარების პრიორიტეტული მიმართულებების შესაბამისად საერთაშორისო ორგანიზაციებთან, დონორ ქვეყნებთან, სხვა საზღვარგარეთელ პარტნიორებთან და კერძო ინვესტორებთან თანამშრომლობისათვის ხელშეწყობა;

ლ) ევროკომისიის სასურსათო უზრუნველყოფის პროგრამით დაფინანსების პირობების სრულყოფა. მთლიანად დარგში, ან დარგის რომელიმე პრიორიტეტული სეგმენტის მიხედვით სახაზინო სამსახურში დაფინანსების ყოველთვიური მოთხოვნის წარდგენა.

მ) სამინისტროს ერთიანი ბიუჯეტის შედგენა; 

ნ) ბიუჯეტიდან და სხვა წყაროებიდან გამოყოფილი თანხების მიზნობრივი ათვისების მდგომარეობის შესწავლა საგადასახადო დავალებების წარმოდგენის და მისი კომპიუტერულ პროგრამაში შეტანის გზით;

ო) სამინისტროს სახელმწიფო საქვეუწყებო დაწესებულებების მიერ საგადასახადო დავალებების წარმოდგენის სისტემის სრულყოფა, შესრულებული სამუშაოების ფიზიკური ინდიკატორების წარმოდგენა;

პ) დადგენილი წესით  შედგენილი სამინისტროს ბიუჯეტის პროექტის განხილვა და ფინანსთა სამინისტროსა და პარლამენტის აგრარულ საკითხთა კომიტეტში განსახილველად წარდგენა;

ჟ) საბიუჯეტო დაფინანსების სისტემატური ანალიზი, დავალიანებების დაზუსტება და ფინანსთა სამინისტროში წარდგენა;

რ) სახელმწიფო მიზნობრივი პროგრამებისა და საბიუჯეტო ღონისძიებების დასაფინანსებლად გამოყოფილი თანხების, ინვესტიციებით დაფინანსებული პროექტების კომპიუტერული პროგრამული და ფიზიკური მონიტორინგის განხორციელებაში მონაწილეობა;

ს) კოლეგიის და მთავრობის სხდომებზე განსახილველი საკითხების, აგრეთვე ზემდგომ ორგანოებში წარსადგენი წინადადებების მომზადება, ქვეყნის აგროსამრეწველო და სასურსათო კომპლექსის ფუნქციონირების გაუმჯობესების მიზნით.

ტ) მოქალაქეთა წერილების დროულად განხილვა და მათზე სათანადო რეაგირება.


მუხლი 3. დეპარტამენტის უფლებამოსილებანი
 დაკისრებული ამოცანებისა და ფუნქციების შესასრულებლად დეპარტამენტს უფლება აქვს:

ა) თავისი კომპეტენციის ფარგლებში მოითხოვოს და მიიღოს სამინისტროს ცენტრალური აპარატისა და მის გამგებლობაში მყოფი საქვეუწყებო და სხვა ნებისმიერი სამსახურიდან დაკისრებული ფუნქციებისა და ამოცანების განხორციელებისათვის საჭირო ცნობები, ინფორმაციები და სხვა მასალები;

ბ) სამინისტროს სხვა სამსახურებთან ერთად თავის კომპეტენციის ფარგლებში მონაწილეობა მიიღოს სამინისტროს მიერ კანონპროექტების, ნორმატიული და  ინდივიდუალური ხასიათის სამართლებრივი აქტების, ინსტრუქციების, ბრძანებების, რეკომენდაციების მომზადებაში;

გ) მონაწილეობა მიიღოს სექტორში სახელმწიფო პოლიტიკის კორექტირების, გადაწყვეტილებებში ცვლილებათა შეტანის ან მათი გაუქმების შესახებ სამინისტროს მიერ საქართველოს პრეზიდენტისათვის წარსადგენი წინადადებების მომზადებაში, ქვეყნის ეკონომიკური და სოციალური პოლიტიკის კანონპროექტების, კანონქვემდებარე აქტებისა და პროგრამების შემუშავებაში;

დ) თავისი კომპეტენციის ფარგლებში შეიმუშაოს და სამინისტროს ხელმძღვანელობას განსახილველად წარუდგინოს წინადადებები სექტორში სახელმწიფო სტრატეგიასა და პოლიტიკაზე, საკონსულტაციო და პრობლემურ საკითხებზე კომისიების შექმნის შესახებ;

ე) უშუალოდ წარმართოს დეპარტამენტში  შემავალი სამსახურების საქმიანობა, წარუდგინოს კურატორ მინისტრის მოადგილეს და მინისტრს წინადადება მათი რეორგანიზაციის, ლიკვიდაციისა და ახალი სტრუქტურების შექმნის შესახებ;

ვ) განიხილოს მოქალაქეთა განცხადებები დეპარტამენტის კომპეტენციას მიკუთვნებულ საკითხებზე და მოამზადოს შესაბამისი პასუხები;

ზ) განახორციელოს საქართველოს კანონმდებლობით, საქართველოს პრეზიდენტის აქტებით, სამინისტროს დებულებით, მინისტრის ბრძანებითა და ამ დებულებით განსაზღვრული სხვა უფლებამოსილებანი.


მუხლი 4. დეპარტამენტის ვალდებულებები
 დეპარტამენტი ვალდებულია:

ა) პერიოდულად მოახსენოს მინისტრს და კურატორ მინისტრის მოადგილეს დეპარტამენტისათვის მინიჭებულ უფლებამოსილებათა და ვალდებულებათა განხორციელების შესახებ;

ბ) დროულად და კვალიფიციურად შეასრულოს მინისტრის და მინისტრის მოადგილეების დავალებები და მითითებები;

გ) არ დაუშვას სამინისტროს სხვა სამსახურების კომპეტენციაში ჩარევა;

დ) მჭიდროდ ითანამშრომლოს სამინისტროს ცენტრალური აპარატის, საქვეუწყებო და სხვა სამსახურებთან, აჭარის ავტონომიური რესპუბლიკის სოფლის მეურნეობისა და სურსათის სამინისტროსთან, აფხაზეთის ავტონომიური რესპუბლიკის სოფლის მეურნეობისა და სურსათის სახელმწიფო დეპარტამენტთან, რაიონების (ქალაქების) სოფლის მეურნეობისა და სურსათის სამმართველოებთან;

ე) შეასრულოს კანონმდებლობით და ამ დებულებით განსაზღვრული სხვა მოვალეობანი.


მუხლი 5. დეპარტამენტის საქმიანობის ორგანიზაცია და სტრუქტურა
1. დეპარტამენტს ხელმძღვანელობს დეპარტამენტის უფროსი, რომელსაც თანამდებობაზე ნიშნავს და თანამდებობიდან ათავისუფლებს მინისტრი, კურატორი მინისტრის მოადგილის წარდგინებით.

2. დეპარტამენტის უფროსს ჰყავს მოადგილე, რომელსაც თანამდებობაზე ნიშნავს და თანამდებობიდან ათავისუფლებს მინისტრი, კურატორი მინისტრის მოადგილის წარდგინებით.

3. დეპარტამ,ენტის უფროსი:

ა) წარმართავს დეპარტამენტის საქმიანობას;

ბ) უშუალოდ, აგრეთვე მოადგილის და სამმართველოების მეშვეობით წყვეტს დეპარტამენტის, ამოცანებით, ფუნქციებით, უფლებამოსილებათა და ვალდებულებებით განსაზღვრულ საკითხებს;

გ) წარუდგენს დეპარტამენტის კურატორ მინისტრის მოადგილეს დეპარტამენტის სტრუქტურაში შემავალ სამმართველოთა ხელმძღვანელების, მათი მოადგილეების და სპეციალისტების თანამდებობაზე დასანიშნ კანდიდატურებს, ასევე შეაქვს წინადადება მათი სამუშაოდან განთავისუფლების შესახებ.

4. დეპარტამენტის სტრუქტურაში შემავალი სამმართველოების ხელმძღვანელები სამმართველოს საქმიანობას წარმართავენ ამ დებულებით განსაზღვრული ამოცანების, ფუნქციების უფლებამოსილებებისა და ვალდებულებათა შესაბამისად.

5. დეპარტამენტის უფროსის მოადგილე ხელმძღვანელობს დეპარტამენტის საქმიანობას დეპარტამენტის უფროსის ადგილზე არყოფნისას.

6. დეპარტამენტი შედგება აგრარული რეფორმების და საფინანსო პოლიტიკის სამმართველოებისა და ექსპერტ-ანალიტიკოსთა სამსახურებისაგან.


მუხლი 6.  აგრარული რეფორმების სამმართველოს ამოცანები და ფუნქციები:

1. აგრარული რეფორმების სამმართველოს ამოცანები და ფუნქციებია:

ა) აგრარულ-სამრეწველო და სასურსათო კომპლექსის წარმოების დონის ამაღლებისა და მოსახლეობის ცხოვრების გაუმჯობესების მიღწევისათვის დადგენილი წესით ინდიკატური გეგმებისა და დარგობრივი პროგრამების შემუშავება და პროგნოზირება. 

ბ) ხელი შეუწყოს: 

ბ.ა) სექტორში საწარმოთა რეორგანიზაციისა და სახელმწიფო ქონების პრივატიზების მიზანმიმართულ და ორგანიზებულ წარმართვას;

ბ.ბ) სასოფლო-სამეურნეო პროდუქციის და კერძო მწარმოებელთა ფართო ფენის ჩამოყალიბებას;

ბ.გ) მეცნიერების, სოფლის მეურნეობისა და მრეწველობის კოოპერაციისა და ინტეგრაციის ორგანიზაციას;

ბ.დ) საბაზრო ინფრასტრუქტურის (საბითუმო ბაზრები, ბირჟები, საკრედიტო კავშირები და ამხანაგობები) ფორმირებას;
გ).სექტორში სტრატეგიისა და პოლიტიკის შემუშავებაში მონაწილეობა.

დ) ინდიკატური გეგმებისა და ცალკეული დარგების განვითარების პროგრამების შემუშავება.

ე) სექტორში წარმოების ხელშეწყობის, სახელმწიფო ქონების პრივატიზების და რეფორმების სამართლებრივი ბაზის ჩამოყალიბებისათვის კანონპროექტების და სხვა ნორმატიული აქტების მომზადებაში მონაწილეობის მიღება.

ვ) სამინისტროს სხვა სამსახურებთან ერთად თავისი კომპეტენციის ფარგლებში სამინისტროს მიერ ნორმატიული და ინდივიდუალური ხასიათის სამართლებრივი აქტების, ინსტრუქციების, ბრძანებების, რეკომენდაციების მომზადებაში მონაწილეობის მიღება.

ზ) მიწის რეფორმასთან, მიწათსარგებლობასთან, მიწის და ქონების იჯარით გაცემასთან დაკავშირებული საკითხების სწორად წარმართვაში მონაწილეობა.

თ) თავისი კომპეტენციის ფარგლებში მოთხოვოს და მიიღოს სამინისტროს ცენტრალური აპარატისა და მის გამგებლობაში მყოფი ნებისმიერი სამსახურიდან დაკისრებული ფუნქციებისა და ამოცანების განხორციელებისათვის საჭირო ცნობები, ინფორმაციები და სხვა მასალები.

ი) განიხილოს მოქალაქეთა განცხადებები სამმართველოს კომპეტენციას მიკუთვნებულ საკითხებზე და შესაბამისი წინადადებები წარუდგინოს დეპარტამენტის ხელმძღვანელობას.

კ) განახორციელოს საქართველოს კანონმდებლობით, სამინისტროს და დეპარტამენტის დებულებებით, მინისტრის ბრძანებებით განსაზღვრული სხვა უფლებამოსილებანი.

2. სამმართველო ვალდებულია:

ა) დროულად  და მაღალკვალიფიციურად შეასრულოს მინისტრის, მინისტრის მოადგილეების და დეპარტამენტის ხელმძღვანელთა დავალებები და მოთხოვნები;

ბ) უზრუნველყოს დავალებების, წერილების, განცხადებების და სხვა კორესპონდენციების დადგენილ ვადებში განხილვა და მათზე კვალიფიციური პასუხის მომზადება;

გ) მჭიდროდ ითანამშრომლოს სამინისტროს ცენტრალური აპარატის და სახელმწიფო საქვეუწყებო და სხვა სამსახურებთან, რაიონების (ქალაქების) სოფლის მეურნეობისა და სურსათის სამმართველოებთან;

დ) დადგენილ ვადებში და მოთხოვნების შესაბამისად წარადგინოს პროექტები და წინადადებები კანონპროექტების, ინდიკატური გეგმების, სახელმწიფო პროგრამების შემუშავებისათვის;

ე) პერიოდულად მოახსენოს კურატორ მინისტრის მოადგილეს და დეპარტამენტის ხელმძღვანელობას სამმართველოსათვის მინიჭებულ უფლებამოსილებათა განხორციელების შესახებ;

3.  სამმართველოს ხელმძღვანელობს უფროსი, რომელსაც თანამდებობაზე ნიშნავს და თანამდებობიდან ათავისუფლებს მინისტრი, კურატორი მინისტრის მოადგილის და დეპარტამენტის უფროსის წარდგინებით.

4. სამმართველოს უფროსს ჰყავს მოადგილე, რომელსაც თანამდებობაზე ნიშნავს და თანამდებობიდან ათავისუფლებს მინისტრი, კურატორი მინისტრის მოადგილის, დეპარტამენტის უფროსის და სამმართველოს უფროსის წარდგინებით.


მუხლი 7. საფინანსო პოლიტიკის სამმართველოს  ამოცანები და ფუნქციები:

1. საფინანსო პოლიტიკის სამმართველოს ამოცანები და ფუნქციები:

ა) საფინანსო პოლიტიკის განსაზღვრისათვის წინადადებების მომზადება, ბიუჯეტთან ფინანსური ურთიერთობის რეგულირება;

ბ) სახელმწიფო ღონისძიებებზე და ცენტრალური აპარატის შესანახად საბიუჯეტო დაფინანსების თანხების განსაზღვრა, მისი ფინანსთა სამინისტროში წარსადგენად მომზადება და დაცვა;

გ) სამინისტროს ბიუჯეტის საშემოსავლო და გასავლის ნაწილთა ანალიზი, მისი შედეგების მიხედვით დასკვნებისა და წინადადებების მომზადება და ხელმძღვანელობისათვის წარდგენა;

დ) ბიუჯეტიდან გამოყოფილი ასიგნებების ათვისების ყოველთვიური ანალიზი, აუთვისებლობის შემთხვევაში წინადადებების დამუშავება და განსახილველად მომზადება;

ე) სისტემის სახელმწიფო საქვეუწყებო დაწესებულებებიდან საბიუჯეტო თანხების ათვისებაზე მიღებული მასალების კომპიუტერულ პროგრამაში შეტანა, შედეგების ანალიზი და ხელმძღვანელობისათვის შესაბამისი წინადადებების წარდგენა;

ვ) სახელმწიფო ბიუჯეტიდან გამოყოფილი თანხების და სპეცსახსრების მიზნობრივ ხარჯვაზე მონიტორინგში მონაწილეობა;

ზ) სამინისტროს ცენტრალური აპარატისა და სისტემის სახელმწიფო საქვეუწყებო დაწესებულებებისა და ორგანიზაციების საშტატო გარიგების განხილვა და ბიუჯეტთან შესაბამისობაში მოყვანა;

თ) სისტემის სახელმწიფო საქვეუწყებო დაწესებულებებისა და ორგანიზაციების წლიური და კვარტალური ანგარიშების განხილვა, საფინანსო საკითხებში მეთოდური დახმარება, კონსულტირება;

ი) სოფლის მეურნეობისა და სურსათის სამინისტროს სისტემის დაწესებულებებსა და ორგანიზაციებში ერთიანი საფინანსო საკრედიტო სისტემის განვითარების პროგრამების შემუშავებისათვის ხელშეწყობა, დასკვნებისა და წინადადებების მომზადება;

კ) სახელმწიფო მიზნობრივი პროგრამების დამუშავებაში მონაწილეობის მიღება.

 2. სამმართველოს უფლებებია:

ა) დადგენილი წესით მოითხოვოს და მიიღოს ხელისუფლების ორგანოების, იურიდიული და ფიზიკური პირებისაგან თავის საქმიანობისათვის აუცილებელი ინფორმაცია;  

ბ) დადგენილი წესით მიიღოს ანგარიშები სისტემის სახელმწიფო საქვეუწყებო დაწესებულებებიდან და ორგანიზაციებიდან;

გ) ითანამშრომლოს სამინისტროს დეპარტამენტებთან და სამმართველოებთან საერთო საკითხებზე;

დ) თავისი კომპეტენციის ფარგლებში სამინისტროს შესაბამის სამსახურებთან ერთად საფინანსო საკითხებზე შეიმუშაოს ნორმატიული აქტების პროექტები;

ე) განიხილოს იურიდიულ და ფიზიკურ პირთა მიმართვები, განცხადებები სამმართველოს კომპეტენციაში შემავალ საკითხებზე და მოამზადოს გადაწყვეტილებების პროექტები;

ვ) მოამზადოს წინადადებები საბიუჯეტო დაფინანსების სრულყოფისა და სოფლის მეურნეობის დაფინანსება-დაკრედიტების პრობლემებზე.

3. სამმართველო ვალდებულია:

ა) პერიოდულად მოახსენოს დეპარტამენტის ხელმძღვანელობას და კურატორ მინისტრის მოადგილეს დაკისრებული ამოცანებისა და ფუნქციების განხორციელების მიმდინარეობის შესახებ;

ბ) დადგენილ ვადებში, ხელმძღვანელობის მოთხოვნის შესაბამისად, წარუდგინოს დეპარტამენტის ხელმძღვანელობას შესაბამისი გაანგარიშებები.

4. სამმართველოს ხელმძღვანელობს უფროსი, რომელსაც თანამდებობაზე ნიშნავს და ათავისუფლებს მინისტრი, კურატორი მინისტრის მოადგილისა და დეპარტამენტის უფროსის წარდგინებით;

5. სამმართველოს უფროსს ჰყავს მოადგილე, რომელსაც თანამდებობაზე ნიშნავს და თანამდებობიდან ათავისუფლებს მინისტრი, კურატორი მინისტრის მოადგილის და დეპარტამენტის უფროსის წარდგინებით.


მუხლი 8. ექსპერტ-ანალიტიკოსთა სამსახურის ამოცანები, ფუნქციები და   ვალდებულებები:

1. ექსპერტ-ანალიტიკოსთა სამსახურის ამოცანები და ფუნქციებია:

ა) ქვეყნის სოფლის მეურნეობისა და კვების მრეწველობის ფუნქციონირებისათვის ხელშემწყობი გარემოს შექმნაში მონაწილეობა;

ბ) სასურსათო პროდუქციის საგარეო-ეკონომიკური ბალანსის პარამეტრების ოპტიმიზაციის საკითხების კვლევა;

გ) ჩრდილოვანი ეკონომიკის ლეგალიზაციის პრობლემები ქვეყნის სასურსათო კომპლექსში და დარგობრივი სტატისტიკის ფუნქციონირება;

დ) მოსახლეობის სასურსათო უზრუნველყოფის ანალიზი (ფაქტობრივი მოხმარების მაჩვენებლის რეკომენდირებული და საარსებო მინიმუმის ნორმებთან);

ე) განვითარების პროგრამების პერსპექტიულ მიმართულებათა ჩამოყალიბება საინვესტიციო წინადადებების შემუშავებისათვის;

ვ) საგადასახადო ბალანსის მაჩვენებელთა გაუმჯობესების შესაძლებლობათა განხილვა აგრარული და კვების მრეწველობის საექსპორტო პოტენციალის გამოყენების ზრდის მიმართულებით.

2. სამსახური უფლებამოსილია დაკისრებული ამოცანების შესრულების უზრუნველსაყოფად ცალკეული საკითხების განხილვისა და შემუშავების მიზნით საჭიროებისამებრ მოიძიოს ინფორმაცია სამინისტროს სტრუქტურული ერთეულებისა და საქვეუწყებო დაწესებულებებიდან.

3. სამსახურს ჰყავს უფროსი და მოადგილე.


მუხლი 9. დეპარტამენტის რეორგანიზაცია
1. დეპარტამენტის რეორგანიზაცია ხორციელდება კანონმდებლობის შესაბამისად.

კვებისა და გადამამუშავებელი მრეწველობის დეპარტამენტის დებულება

მუხლი 1. ზოგადი დებულებანი
1. კვებისა და გადამამუშავებელი მრეწველობის დეპარტამენტი (შემდგომში – დეპარტამენტი) წარმოადგენს საქართველოს სოფლის მეურნეობისა და სურსათის სამინისტროს ცენტრალური აპარატის სტრუქტურულ ქვედანაყოფს.

2. დეპარტამენტი თავის საქმიანობას წარმართავს საქართველოს კონსტიტუციის, კანონების, პრეზიდენტის ბრძანებულებებისა და განკარგულებების, სოფლის მეურნეობისა და სურსათის მინისტრის ბრძანებებით, სხვა ნორმატიული აქტებითა და ამ დებულებით.

3. დეპარტამენტი იყოფა სტრუქტურულ ერთეულებად (სამმართველოებად), რომელთა კომპეტენცია განისაზღვრება დეპარტამენტის დებულების შესაბამისად.

4. დეპარტამენტი მასზე დაკისრებული მოვალეობების შესრულებისათვის ანგარიშვალდებულია მინისტრის და მინისტრის მოადგილეების წინაშე.


მუხლი 2. დეპარტამენტის ფუნქციები და ამოცანები
დეპარტამენტის ძირითადი ფუნქციები და ამოცანებია:

ა) საქართველოს კვებისა და გადამამუშავებელი მრეწველობის პროდუქტების (შემდგომში –”დარგი“) ალკოჰოლიანი სასმელების, ლუდის, უალკოჰოლო, მინერალური და მტკნარი წყლების, ჩაისა და ყავის, რძე და რძის პროდუქტების, ფქვილის, ბურღულის მაკარონის და პურ-ფუნთუშეულის, საფუარის, შაქრის, თაფლის, საკონდიტრო და სახამებელ-ბადაგის პროდუქტების, ხილ-ბოსტნეულის გადამამუშავებელი, მცენარეული ზეთების და ცხიმების, ხორცი და ხორცის ნაწარმის, თევზის, თევზის პროდუქტებისა და ზღვის სხვა პროდუქტების, საგემოვნო პროდუქტებისა და საკვებდანამატების, სანელებლების, სუნელების კვების კონცენტრატების, საპნის, მინის ტარის, ეტიკეტების, პარფიუმერია-კოსმეტიკა, თამბაქოსა და თამბაქოს ნაწარმის, ეკოლოგიურად სუფთა პროდუქტების წარმოების განვითარების სტრატეგიისა და პოლიტიკის შემუშავება, პროგნოზირება, სამართლებრივი სრულყოფისათვის პროექტებისა და წინადადებების მომზადება, მიღებულ გადაწყვეტილებათა შესრულებისათვის ხელშეწყობა;

ბ) დარგის საწარმოთა რესტრუქტურიზაცია-რეაბილიტაციის რაციონალური პროგრამების შემუშავება და რეალიზება, პირველ რიგში – სტაბილური საექსპორტო პოტენციალის ჩამოყალიბების მიზნით;

გ) საშინაო და პოტენციური საგარეო ბაზრების შესწავლა, ანალიზი და პროგნოზირება, აგრეთვე დარგში სახელმწიფოთაშორისო საქმიანი კონტაქტების დამყარება და მისი პრაქტიკული განხორციელებისათვის ხელშეწყობა;

დ) დარგში სტანდარტიზაციისა და სერტიფიკაციის სამუშაოების განხორციელების ხელშეწყობა, ლიცენზირებისა და ხარისხის კონტროლის სამსახურების საქმიანობის კოორდინაცია და ზედამხედველობა;

ე) სახელმწიფოს სასურსათო სტრატეგიის შემუშავებაზე წინადადებების მომზადება და სურსათის ბაზარზე სასაქონლო ინტერვენციისგან დამცველი ღონისძიებების შემუშავება;

ვ) ავტონომიური რესპუბლიკებისა და სხვა ადმინისტრაციულ-ტერიტორიული ერთეულების კვების მრეწველობის დარგში ორგანიზაციულ-მეთოდური ხელმძღვანელობა, დახმარება და კონსულტირება;

ზ) სახელმწიფო სასურსათო რეზერვების შემუშავებაზე წინადადებების მომზადება;

თ) კვების პროდუქტების ხარისხის უზრუნველყოფის, ფალსიფიკაციის აღმკვეთ ღონისძიებათა და მონიტორინგის სამუშაოთა განხორციელების ხელშეწყობა;

ი) ქვეყანაში სასურსათო უსაფრთხოების ღონისძიებათა განხორციელების ხელშეწყობა საერთაშორისო ორგანიზაციების მიერ დაფინანსებული პროგრამების განხორციელებაში მონაწილეობის მიღება;

კ) დარგში საერთაშორისო პრაქტიკაში არსებული გამოცდილების დანერგვის მიზნით უცხოური ინვესტიციების განხორციელებისათვის ხელის შეწყობა;

ლ) დეპარტამენტის კომპეტენციის ფარგლებში დარგის სამართლებრივი ბაზის სრულყოფაში მონაწილეობის მიღება;

მ) აგროსამრეწველო სექტორში საბაზრო ინფრასტრუქტურის (საბითუმო ბაზრები, საშუამავლო ფირმები, სადაზღვევო ინსტიტუტები) ფორმირებისათვის ხელშემწყობი ღონისძიებების გატარება;

ნ) ჰუმანიტარული სასურსათო დახმარების მიღება-განაწილების ორგანიზაციული უზრუნველყოფა და დოკუმენტალური გაფორმება;

ო) ქვეყნის სასურსათო რესურსების მოცულობის განსაზღვრა, მათი გამოყენების ანალიზი სახელმწიფო რეზერვების შექმნისა და მოსახლეობის სასურსათო უსაფრთხოების უზრუნველყოფის მიზნით;

პ) ქვეყნის სასურსათო რესურსების შექმნისა და სასურსათო ბაზრის სახელმწიფო რეგულირებისათვის წინადადებების შემუშავება;

ჟ) სოფლის მეურნეობის სფეროში დასაქმებული მეწარმეებისათვის სახელმწიფოს მხარდამჭერი წინადადებების შემუშავება;

რ) სურსათის რესურსების შესაქმნელად საჭირო ფინანსური და საკრედიტო სახსრების ფორმირებისათვის წინადადებების მომზადება;

ს) მეცნიერულ-ტექნიკურ მიღწევათა ფართოდ დანერგვისათვის ხელშეწყობა, დეპარტამენტის თანამშრომელთა პროფესიული დონის ამაღლებისათვის ზრუნვა.


მუხლი 3. დეპარტამენტის უფლებები და მოვალეობები
1. დეპარტამენტს უფლება აქვს:

ა) აქტიური მონაწილეობა მიიღოს დარგის ეკონომიკური და საფინანსო პოლიტიკის, ბიუჯეტის, ინდიკატური გეგმების, სახელმწიფო პროგრამებსა და კანონპროექტების შემუშავებაში;

ბ) წარუდგინოს სოფლის მეურნეობისა და სურსათის მინისტრს დარგის განვითარებასთან მიმართებაში სახელმწიფო პოლიტიკის ჩამოყალიბებისათვის წინადადებები და მოსაზრებები;

გ) თავის კომპეტენციის ფარგლებში მოითხოვოს და მიიღოს სახელმწიფო ორგანოებისაგან, სამინისტროს სხვა სტრუქტურული ერთეულისაგან, სხვა იურიდიული თუ ფიზიკური პირებისაგან დეპარტამენტის საქმიანობისათვის აუცილებელი – კანონმდებლობით ნებადართული ინფორმაცია;

დ) გაუწიოს მეთოდოლოგიური და პრაქტიკული დახმარება დარგში შემავალ საწარმოებს საკრედიტო და სადაზღვევო ინსტიტუტებთან (მ.შ. საერთაშორისო) თანამშრომლობის განხორციელებაში;

ე) აქტიურად მიიღოს მონაწილეობა და გაატაროს სახელმწიფო პოლიტიკა კვების პროდუქტების წარმოების ლიცენზირების, სტანდარტიზაციის, სერტიფიკაციისა და პროდუქციის ხარისხის უზრუნველყოფის სფეროში.

2. დეპარტამენტი ვალდებულია:

ა) სისტემატურად მოახსენოს საქართველოს სოფლის მეურნეობისა და სურსათის მინისტრს დეპარტამენტისათვის მინიჭებულ უფლებამოსილებათა განხორციელების შესახებ;

ბ) დროულად და ხარისხიანად შეასრულოს სოფლის მეურნეობისა და სურსათის მინისტრის, მოადგილეების დავალებები და უზრუნველყოს დებულებით დაკისრებული ფუნქციების შესრულება.


მუხლი 4. დეპარტამენტის საქმიანობის ორგანიზაცია და სტრუქტურა
1. დეპარტამენტს ხელმძღვანელობს უფროსი, რომელსაც  თანამდებობაზე   ნიშნავს და ათავისუფლებს მინისტრი.

2. დეპარტამენტის უფროსს ჰყავს მოადგილე.

3. დეპარტამენტის უფროსი:

ა) დამოუკიდებლად იღებს გადაწყვეტილებებს დეპარტამენტის კომპეტენციას მიკუთვნებულ საკითხებზე;

ბ) წარმართავს მის გამგებლობაში მყოფი სამმართველოების საქმიანობას და განსაზღვრავს მოადგილეებისა და სხვა თანამდებობის პირების ფუნქციებს;

გ) მინისტრს წარუდგენს დეპარტამენტის უფროსის მოადგილის, სამმართველოს უფროსებისა და სხვა სპეციალისტების კანდიდატურებს, ასევე შეაქვს წინადადებები მათი გათავისუფლების შესახებ.

4. დეპარტამენტი შედგება ოთხი სამმართველოსაგან:

ა) სტანდარტიზებისა და სერტიფიცირების სამმართველო;

ბ) კვების მრეწველობის განვითარების სამმართველო;

გ) სურსათის სამმართველო;

დ) მარკეტინგისა და საგარეო ვაჭრობის სამმართველო.

5. დეპარტამენტის უფროსის არყოფნისას მის ფუნქციებს ასრულებს დეპარტამენტის უფროსის მოადგილე.

6. დეპარტამენტის დებულებას ამტკიცებს მინისტრი.


მუხლი 5. სტანდარტიზებისა და სერტიფიცირების სამმართველოს ფუნქციები და ამოცანები
1. სტანდარტიზებისა და სერტიფიცირების სამმართველოს ფუნქციები და                           ამოცანებია:

ა) სტანდარტიზების, სერტიფიცირებისა და ლიცენზირების შესახებ კანონმდებლობის სრულყოფისა და სრული ამოქმედებისათვის ხელშეწყობა, წინადადებების მომზადება;

ბ) დარგში სტანდარტიზაციისა და სერტიფიკაციის სამუშაოთა განხორციელების ხელშეწყობა, სოფლის მეურნეობისა და სურსათის სამინისტროს ლიცენზირებისა და ხარისხის კონტროლის სამსახურების საქმიანობის პერიოდული შემოწმება, კოორდინაცია და ზედამხედველობა;

გ) კვების პროდუქტების ხარისხის უზრუნველყოფის, ფალსიფიკაციის აღკვეთის ღონისძიებათა და მონიტორინგის სამუშაოთა განხორციელების ხელშეწყობა და კონტროლი;

დ) სტანდარტიზება-სერტიფიცირების განხრით ავტონომიური რესპუბლიკებისა და სხვა ადმინისტრაციულ-ტერიტორიული ერთეულების დარგის მმართველობითი რგოლების ორგანიზაციულ-მეთოდური დახმარება და კონსულტირება;

ე) პროდუქციის ხარისხის გაუმჯობესების მიზნით ახალი, თანამედროვე ტექნოლოგიების დანერგვის პროცესებისათვის ხელშეწყობა.


მუხლი 6. კვების მრეწველობის განვითარების სამმართველოს ფუნქციები  და  ამოცანები
კვების მრეწველობის განვითარების სამმართველოს ფუნქციები და  ამოცანებია:

ა) კვების მრეწველობის დარგში წარმოების განვითარების სტრატეგიისა და პოლიტიკის შემუშავება, პროგნოზირება, სამართლებრივი ბაზის სრულყოფისათვის წინადადებების მომზადება, მიღებულ გადაწყვეტილებათა შესრულებისათვის ხელშეწყობა, საკონსულტაციო მომსახურება;

ბ) სათანადო რეზერვების ფორმირების მეშვეობით ეკოლოგიურად სუფთა პროდუქციის წარმოების, შიდა ბაზრის სამამულო კვების პროდუქტებით გაჯერების, საექსპერტო კვების პროდუქციის პოტენციალის სრულად გამოყენების ხელშეწყობა;

გ) დარგთაშორისი კოორდინაციის განხორციელება, მეცნიერული მიღწევებისა და მოწინავე გამოცდილების პროპაგანდის და დანერგვის ორგანიზაცია. უცხოური ტექნიკური დახმარებისა და თანამშრომლობის პროექტების კოორდინირება;

დ) საშინაო და საგარეო ბაზრების მდგომარეობისა და ტენდენციების შესახებ ინფორმაციის მოპოვება, პროგნოზირება, კონსულტირება დარგში შემავალი საწარმოების პოტენციალის მაქსიმალურად გამოყენების მიზნით;

ე) ავტონომიურ რესპუბლიკებისა და სხვა ადმინისტრაციულ-ტერიტორიული ერთეულების კვების მრეწველობის მმართველობითი რგოლების ორგანიზაციულ-მეთოდური ხელმძღვანელობა, დახმარება და კონსულტირება;

ვ) კვების მრეწველობაში საერთაშორისო ურთიერთობების წარმართვის და საერთაშორისო კოოპერირების განვითარებაში მონაწილეობა;

ზ) საკვების პროდუქციის ფალსიფიკაციის აღკვეთის ღონისძიებათა განხორციელების ხელშეწყობა და მონიტორინგი.


მუხლი 7. სურსათის სამმართველოს ფუნქციები და ამოცანები
სურსათის სამმართველოს ფუნქციები და ამოცანებია:

ა) მოსახლეობის  სურსათით უზრუნველყოფის, სასურსათო უსაფრთხოების პრობლემების შესწავლა და მათი დაძლევის გზების ძიება, ანალიზი, წინადადებების მომზადება;

ბ) საქონელმწარმოებელთა ინტერესების გათვალისწინებით კვებისა და გადამამუშავებელი მრეწველობისათვის სანედლეულო ბაზის შექმნის, სასურსათო პროდუქტების წარმოებისა და მისი განვითარებისათვის სასურსათო რეზერვების შექმნის ხელშემწყობი ღონისძიებების გატარება;

გ) ქვეყნის სასურსათო რესურსების მოცულობის განსაზღვრა, მათი გამოყენების ანალიზი;

დ) სასურსათო ბაზრის სახელმწიფო რეგულირებისათვის წინადადებების მომზადება მწარმოებელთა ინტერესების დაცვისა და მოსახლეობის მოთხოვნილების მაქსიმალურად დაკმაყოფილების გათვალისწინებით;

ე) საერთაშორისო ორგანიზაციების სასურსათო პროგრამების განხორციელებაში მონაწილეობის მიღება, მათი კოორდინაცია;

ვ) სურსათის შესახებ კანონმდებლობის სრულყოფისათვის წინადადებების მომზადება;

ზ) საქართველოს სოფლის მეურნეობისა და სურსათის სამინისტროს ქვედანაყოფებთან და სხვა დაინტერესებულ სამინისტროებთან და უწყებებთან ერთად სასოფლო-სამეურნეო საქონელმწარმოებლებზე სახელმწიფო მხარდამჭერი წინადადებების შემუშავება;

თ) რეგიონების მიხედვით, ქვეყნის სასურსათო ბაზრისა და ექსპორტისათვის საჭირო სასოფლო – სამეურნეო პროდუქციისა და სურსათის რესურსების განსაზღვრა, წინადადებების მომზადება.


მუხლი 8. მარკეტინგისა და საგარეო ვაჭრობის სამმართველოს ფუნქციები და ამოცანები
 მარკეტინგისა და საგარეო ვაჭრობის სამმართველოს ფუნქციები და ამოცანებია:

ა) აგრარულ-სამრეწველო და სასურსათო კომპლექსის ტრანსფორმაციის პროცესში, კვებისა და გადამმუშავებელი მრეწველობის წარმოების დონის ამაღლებისა და მოსახლეობის სურსათით უზრუნველყოფის მიზნით ხელშემწყობი ღონისძიებების გატარება;

ბ) საქართველოს სოფლის მეურნეობისა და სურსათის სამინისტროს ქვედანაყოფებთან და სხვა დაინტერესებულ სამინისტროებთან და უწყებებთან ერთად სასოფლო-სამეურნეო საქონელმწარმოებლებზე სახელმწიფო მხარდამჭერი წინადადებების შემუშავება;

გ) ქვეყნის სასურსათო ბაზარზე კვებისა და გადამმუშავებელი მრეწველობის ხაზით ინფრასტრუქტურის განვითარების ხელშეწყობა მომხმარებლის, საქონლის, მისი სტრუქტურის და კონკურენტების შესწავლის მიზნით.

დ) კვებისა და გადამმუშავებელი მრეწველობის დარგში თანამედროვე სამეცნიერო-ტექნოლოგიური პროცესების დანერგვის ხელშემწყობი ღონისძიებების გატარება, ბაზარზე ისეთი ასორტიმენტისა და ხარისხის პროდუქციის გამოშვების მიზნით, რომელიც უზრუნველყოფს სურსათით მოსახლეობის მოთხოვნილების მაქსიმალურ დაკმაყოფილებას.

ე) ქვეყნის საშინაო და საგარეო ბაზარებზე აგროსამრეწველო სექტორის პროდუქციის კონკურენტუნარიანობის შესწავლა და საქონლის გასაღების სტიმულირებისათვის ხელშემწყობი წინადადებების მომზადება.

ვ) ქვეყნის აგროსამრეწველო საექსპორტო პოტენციალის სრულად გამოყენება და ახალი წინადადებების შემუშავება.

ზ) უზრუნველყოს კვებისა და გადამამუშავებელი მრეწველობის ერთიანი პოლიტიკის სფეროში წინადადებათა შემუშავება და რეალიზაცია.

თ) სოფლის მეურნეობისა და კვების მრეწველობის პროდუქციის საექსპერტო პოტენციალის გაზრდის სტიმულირების ღონისძიებათა შემუშავება და განხორციელება.

ი) საგარეო აგროსამრეწველო ბაზრების მდგომარეობისა და ტენდენციების შესახებ ინფორმაციის მოპოვება, ანალიზი, სისტემატიზაცია, პროგნოზირება და გავრცელება, აგროსამრეწველო სექტორში დაკავებული მეწარმეების სათანადო კონსულტირების გზით.

კ) საერთაშორისო გამოფენა-ბაზრობებში სოფლის მეურნეობისა და კვების მრეწველობის საწარმოთა მონაწილეობის ხელშეწყობა.

ლ) დარგში უცხოური ინვესტიციების მოზიდვის მიზნით საერთაშორისო პრაქტიკაში არსებული გამოცდილებების დანერგვა და უცხოელ ინვესტორებთან საქმიანობის წარმართვა.

მ) აგროსამრეწველო სექტორის სამეურნეო ერთეულების, ფიზიკური პირების საერთაშორისო კონტაქტების დამყარების კოორდინაცია და შემდგომი ხელშეწყობა.

ნ) სამმართველოს კომპეტენციის ფარგლებში მონაწილეობა მიიღოს დარგში სამართლებრივი სივრცის შექმნაში ცივილიზებული საბაზრო ურთიერთობების დასამკვიდრებლად, კონკურენტუნარიანი გარემოს შესაქმნელად და კერძო ბიზნესის განვითარების ხელშესაწყობად.

ო) აგროსამრეწველო სექტორში საბაზრო ინფრასტრუქტურის (საბითუმო ბაზრები, ბირჟები, საშუამავლო ფირმები, სადაზღვევო ინსტიტუტები) ფორმირებისათვის ხელშემწყობი ღონისძიებების განხორციელება.


მუხლი 9. დასკვნითი დებულებანი
დეპარტამენტის რეორგანიზაცია და ლიკვიდაცია ხორციელდება კანონმდებლობის საფუძველზე.
